
Монгол Улсын Их Хурлын 2009 оны ээлжит бус чуулганы 2009 оны 03 дугаар сарын 12-ны өдөр (Пүрэв гараг)-ийн нэгдсэн хуралдаан 10 цаг 25 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.



Өглөөний нэгдсэн хуралдаанд ирвэл зохих 75 гишүүнээс 57 гишүүн ирж, 76.0 хувийн ирцтэй байв. Үүнд:


Чөлөөтэй: Н.Алтанхуяг, Р.Амаржаргал, Сү.Батболд, Г.Батхүү, Ц.Дашдорж, Ц.Мөнх-Оргил, Ц.Нямдорж, Д.Одбаяр, С.Оюун, Ч.Сайханбилэг, Д.Хаянхярваа, О.Чулуунбат, Ц.Элбэгдорж, Ж.Энхбаяр, М.Энхболд;

Өвчтэй: Ц.Батбаяр;

Нэг. Үндсэн хуулийн цэцийн 2009 оны 03 дугаар сарын 04-ний өдрийн 01 дүгээр дүгнэлт (Төрийн албаны тухай болон Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай)

Хэлэлцэж буй асуудалтай холбогдуулан Монгол Улсын Үндсэн хуулийн цэцийн дарга Ж.Бямбадорж, нарийн бичгийн дарга н.Болортунгалаг, Төрийн албаны зөвлөлийн дарга Д.Зүмбэрэллхам, гишүүн Ц.Самбаллхүндэв, ажилтан О.Дашням, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх С.Энхбаяр, Хууль зүйн байнгын хорооны зөвлөх Б.Баасандорж нарын бүрэлдэхүүнтэй ажлын хэсэг байлцав. 

Уг асуудлын талаар Үндсэн хуулийн цэцээс гаргасан дүгнэлтийг Үндсэн хуулийн цэцийн дарга Ж.Бямбадорж танилцуулав. 

Дүгнэлттэй холбогдуулан УИХ-ын гишүүн Э.Мөнх-Очир, Ж.Сүхбаатар нарын асуусан асуултад Үндсэн хуулийн цэцийн дарга Ж.Бямбадорж хариулж, тайлбар хийв. 

Үндсэн хуулийн цэцийн 2009 оны 01 дүгээр дүгнэлтийн талаар Хууль зүйн байнгын хорооноос гаргасан санал, дүгнэлтийг УИХ-ын гишүүн Х.Тэмүүжин, Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Ж.Батсуурь нар танилцуулав. 

Байнгын хороодын санал, дүгнэлттэй холбогдуулан УИХ-ын гишүүн Х.Баделхан, Ц.Баярсайхан, Р.Буд, Д.Очирбат, Б.Бат-Эрдэнэ нарын асуусан асуултад УИХ-ын гишүүн Ө.Энхтүвшин, Х.Жекей нар хариулж, тайлбар хийв. 

УИХ-ын гишүүн Х.Тэмүүжин, Ж.Сүхбаатар, Р.Гончигдорж, Б.Бат-Эрдэнэ, Ж.Батсуурь, Х.Жекей, Н.Батбаяр, Д.Лүндээжанцан нар санал хэлэв. 


Д.Дэмбэрэл: - Үндсэн хуулийн цэцийн 2009 оны 01 дүгээр дүгнэлтийг хүлээн зөвшөөрье гэсэн саналыг дэмжье.


Зөвшөөрсөн:
34


Татгалзсан:

23


Бүгд:


57


59.6 хувийн саналаар Цэцийн дүгнэлтийг хүлээн авлаа. 


“Үндсэн хуулийн цэцийн  2009 оны  01 дүгээр дүгнэлтийн тухай” УИХ-ын тогтоолын төслийг баталъя. 


Зөвшөөрсөн:
44


Татгалзсан:

15


Бүгд:


59


74.6 хувийн саналаар тогтоол батлагдлаа. 

“Төрийн албаны тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:
33


Татгалзсан:

25


Бүгд:


58


56.9 хувийн саналаар хууль батлагдлаа. 

“Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:
42


Татгалзсан:

16


Бүгд:


58


72.4 хувийн саналаар хууль батлагдлаа. 

Уг асуудлыг 11 цаг 55 минутад хэлэлцэж дуусав. 

Хоёр. Татварын ерөнхий хуульд нэмэлт оруулах тухай, Монгол Улсын Тэмдэгтийн хураамжийн хуульд өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуульд нэмэлт оруулах тухай, Эх хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулийн болон “Хүүхдэд олгох мөнгөний хэмжээ тогтоох тухай”, “Тогтоолд өөрчлөлт оруулах тухай” УИХ-ын тогтоолын төслүүд (Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдсон төслүүд) (анхны хэлэлцүүлэг)

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Хууль болон тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Д.Дамба-Очир танилцуулав. 

Төрийн албаны тухай хуульд нэмэлт оруулах тухай хуулийн төслийг анхны хэлэлцүүлэгт бэлтгэсэн талаархи Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Су.Батболд танилцуулав. 

Байнгын хороодын санал, дүгнэлттэй холбогдуулан УИХ-ын гишүүн Р.Будын асуусан асуултад УИХ-ын гишүүн Ч.Хүрэлбаатар хариулж, тайлбар хийв. 

Төсвийн байнгын хорооноос гаргасан зарчмын зөрүүтэй саналын томъёоллоор санал хураалт явуулав.

Нэг. Монгол Улсын Тэмдэгтийн хураамжийн тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томъёолол.

Д.Дэмбэрэл: - 1. УИХ-ын гишүүн Д.Арвин, Д.Ганхуяг, Ц.Даваасүрэн, Б.Чойжилсүрэн нарын гаргасан, “Тэмдэгтийн хураамжийн тухай хуульд өөрчлөлт оруулахдаа тухайн өдрийн Монголбанкны ханшийг үндэслэж төгрөгт шилжүүлж төлөх” гэсэн одоо хүчин төгөлдөр үйлчилж байгаа хуулийн зохицуулалтыг хэвээр нь үлдээж, хуулийн төслийг дэмжих боломжгүй тул хууль санаачлагчид нь төслийг буцаах гэсэн саналыг дэмжье. 


Зөвшөөрсөн:
35


Татгалзсан:

23


Бүгд:


58


60.3 хувийн саналаар дэмжигдлээ. 

Хоёр. Онцгой албан татварын тухай хуульд өөрчлөлт оруулах тухай хуулийн төслийн талаархи зарчмын зөрүүтэй саналын томъёолол. 

Д.Дэмбэрэл: - 1. УИХ-ын гишүүн С.Ламбаа, Ч.Хүрэлбаатар нарын гаргасан, Засгийн газраас 2008 оны 4 дүгээр сарын 4, 2008 оны 9 дүгээр сарын 30, 2009 оны 2 дугаар сарын 16-ны өдөр тус тус өргөн мэдүүлсэн Онцгой албан татварын тухай хуульд өөрчлөлт оруулах тухай хуулийн төслүүдийг нэгтгэн хэлэлцэх гэсэн саналыг дэмжье. 


Зөвшөөрсөн:
41


Татгалзсан:

17


Бүгд:


58

70.7 хувийн саналаар дэмжигдлээ.

2. УИХ-ын гишүүн С.Ламбаагийн гаргасан, Онцгой албан татварын тухай хуулийн 6.1 дэх хэсгийн хүснэгтийн 1 дэх заалтын “согтууруулах ундааны үйлдвэрт худалдсан” гэснийг “согтууруулах ундааны болон эмийн үйлдвэр, хүн, мал эмнэлгийн хэрэгцээнд худалдсан” гэж өөрчлөн нэгтгэсэн төсөлд тусгах гэсэн саналыг дэмжье. 


Зөвшөөрсөн:
44


Татгалзсан:

14


Бүгд:


58

75.9 хувийн саналаар дэмжигдлээ.

3. УИХ-ын гишүүн Б.Чойжилсүрэн, С.Бямбацогт, Л.Гүндалай, Ц.Даваасүрэн, Д.Дамба-Очир нарын гаргасан, Дотоодод үйлдвэрлэсэн тамхи, архи, спирт, пивоны онцгой албан татварыг нэмэгдүүлэхгүй байх, үүнтэй холбогдуулан 2008 оны 9 дүгээр сарын 30, 2009 оны 2 дугаар сарын 16-ны өдөр тус тус өргөн мэдүүлсэн хуулийн төслүүдээс пиво, янжуур, дүнсэн тамхи болон тэдгээртэй адилтгах тамхины эх орны үйлдвэрийн бараанд хамаарах хэсгийг тус тус хасах гэсэн саналыг дэмжье. 


Зөвшөөрсөн:
30


Татгалзсан:

27


Бүгд:


57

52.6 хувийн саналаар дэмжигдлээ.

4. УИХ-ын гишүүн Б.Чойжилсүрэнгийн гаргасан, Онцгой албан татварыг одоогийн хүчин төгөлдөр үйлчилж байгаа хуульд байгаагаар буюу ам.доллараар тогтоох, үүнтэй холбогдуулан 2009 оны 2 дугаар сарын 16-ны өдөр өргөн мэдүүлсэн хуулийн төслөөс 1 дүгээр зүйлийн 2, 3, 4 дэх хэсэг, мөн зүйлийн 1 дэх хэсгийн хүснэгтийн 1-4, 8, 9 дэх заалтуудыг тус тус хасах гэсэн саналыг дэмжье. 


Зөвшөөрсөн:
38


Татгалзсан:

20


Бүгд:


58

65.5 хувийн саналаар дэмжигдлээ.

5. УИХ-ын гишүүн С.Бямбацогтын гаргасан, 2008 оны 09 дүгээр сарын 30, 2009 оны 2 дугаар сарын 16-ны өдөр өргөн мэдүүлсэн хуулийн төслүүдийн холбогдох заалтуудыг нэгтгэн янжуур, түүнтэй адилтгах бусад тамхины импортын татварыг 1.2 ам.доллараар, дүнсэн болон түүнтэй адилтгах тамхины импортын татварыг 0.9 ам.доллараар тогтоохоор өөрчилж нэгтгэсэн төсөлд тусгах гэсэн саналыг дэмжье. 


Зөвшөөрсөн:
38


Татгалзсан:

20


Бүгд:


58

65.5 хувийн саналаар дэмжигдлээ.

6. УИХ-ын гишүүн Д.Зоригтын гаргасан, 2009 оны 2 дугаар сарын 16-ны өдөр өргөн мэдүүлсэн Онцгой албан татварын тухай хуульд өөрчлөлт оруулах тухай хуулийн төслийн Импортоор авсан пивоны онцгой албан татвар “277” гэснийг “0.35” гэж өөрчлөн нэгтгэсэн төсөлд тусгах гэсэн саналыг дэмжье. 


Зөвшөөрсөн:
40


Татгалзсан:

18


Бүгд:


58

69.0 хувийн саналаар дэмжигдлээ.

Гурав. Төрийн албаны тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томъёолол. 

Д.Дэмбэрэл: - 1. УИХ-ын гишүүн Су.Батболд, Д.Дондог нарын гаргасан, Төрийн албаны тухай хуулийн 30 дугаар зүйлийн 30.2 дахь хэсэгт “төрийн жинхэнэ албан хаагчид” гэсний дараа “төрийн албанд ажилласан хугацааг харгалзан” гэж нэмэх гэсэн саналыг дэмжье. 


Зөвшөөрсөн:
39


Татгалзсан:

20


Бүгд:


59

66.1 хувийн саналаар дэмжигдлээ.

Дөрөв. Гаалийн тариф, гаалийн татварын тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томъёолол.

Д.Дэмбэрэл: - 1. УИХ-ын гишүүн Б.Чойжилсүрэнгийн гаргасан, Тодорхой нэр төрлийн барааны гаалийн тарифыг нэмэгдүүлэх, эсхүл бууруулах эрхийг Засгийн газарт олгохгүй байх, энэхүү эрхийг УИХ-д хэвээр үлдээж, хуулийн төслийг хууль санаачлагчид нь буцаах гэсэн саналыг дэмжье. 


Зөвшөөрсөн:
33


Татгалзсан:

25


Бүгд:


58

56.9 хувийн саналаар дэмжигдлээ.

Хууль болон тогтоолын төслүүдийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн:
45


Татгалзсан:

13


Бүгд:


58

77.6 хувийн саналаар дэмжигдлээ.

“Татварын ерөнхий хуульд нэмэлт оруулах тухай” хуулийн төслийг баталъя.


Зөвшөөрсөн:
41


Татгалзсан:

17


Бүгд:


58

70.7 хувийн саналаар хууль батлагдлаа.

“Онцгой албан татварын тухай хуульд өөрчлөлт оруулах тухай” хуулийн төслийг баталъя.


Зөвшөөрсөн:
38


Татгалзсан:

20


Бүгд:


58

65.5 хувийн саналаар хууль батлагдлаа.

“Төрийн албаны тухай хуульд нэмэлт оруулах тухай” хуулийн төслийг баталъя.


Зөвшөөрсөн:
44


Татгалзсан:

14


Бүгд:


58

75.9 хувийн саналаар хууль батлагдлаа.

“Хуулийн төсөл буцаах тухай” УИХ-ын тогтоолын төслийг баталъя.


Зөвшөөрсөн:
37


Татгалзсан:

20


Бүгд:


57

64.9 хувийн саналаар тогтоол батлагдлаа.

Өглөөний нэгдсэн хуралдаан 12 цаг 40 минутад завсарлав. 


Үдээс хойшхи нэгдсэн хуралдаан 17 цаг 50 минутад эхэлж, ирвэл зохих 75 гишүүнээс 41 гишүүн ирж, 54.6 хувийн ирцтэй байв. Үүнд:


Чөлөөтэй: Р.Амаржаргал, Су.Батболд, Х.Баттулга, Г.Батхүү, С.Баяр, Р.Гончигдорж, Л.Гүндалай, Д.Дондог, С.Ламбаа, Ц.Мөнх-Оргил, Х.Наранхүү, Д.Одбаяр, С.Оюун, Д.Оюунхорол, Ч.Сайханбилэг, Ш.Сайхансамбуу, Ж.Сүхбаатар, Д.Хаянхярваа, Ц.Элбэгдорж, М.Энхболд, Н.Энхболд;

Өвчтэй: Ц.Батбаяр, Д.Ганхуяг;


Тасалсан: З.Алтай, П.Алтангэрэл, Б.Батбаяр, Э.Бат-Үүл, Г.Баярсайхан, С.Бямбацогт, Л.Гантөмөр, Д.Загджав, Ц.Сэдванчиг, Х.Тэмүүжин, О.Чулуунбат, Д.Энхбат;

Гурав. Тогтоолд өөрчлөлт оруулах тухай УИХ-ын тогтоолын төсөл (анхны хэлэлцүүлэг)

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Д.Дамба-Очир танилцуулав. 

Байнгын хорооны санал, дүгнэлттэй холбогдуулан УИХ-ын гишүүдээс асуулт, санал гараагүй болно. 

Нэг. Импортын барааны гаалийн албан татварын хувь, хэмжээг батлах тухай УИХ-ын тогтоолын төслийн талаархи зарчмын зөрүүтэй саналын томъёолол. 

1. Төсвийн байнгын хороогоор дэмжигдсэн санал:

Д.Дэмбэрэл: - УИХ-ын гишүүн Д.Арвин, Д.Дамба-Очир нарын гаргасан, Шингэн сүүний импортын албан татварын хувь хэмжээг нэмэгдүүлэхгүй байх, үүнтэй холбогдуулан төслөөс “шингэн сүү, 15.0 хувь” гэснийг хасах гэсэн саналыг дэмжье. 


Зөвшөөрсөн:
41


Татгалзсан:

10


Бүгд:


51

80.4 хувийн саналаар дэмжигдлээ.

2. Төсвийн байнгын хороогоор дэмжигдээгүй санал:

Д.Дэмбэрэл: - УИХ-ын гишүүн Д.Ганхуягийн гаргасан, Төслийн 1 дэх заалтын хүснэгтэд заасан шингэн сүүний албан татварын хувь хэмжээг 15.0 хувиар тогтоосон заалтыг 1.5 жилийн дараагаас эхлэн дагаж мөрдөх гэсэн саналыг дэмжих боломжгүй гэсэн саналыг дэмжье.


Зөвшөөрсөн:
38


Татгалзсан:

14


Бүгд:


52

73.1 хувийн саналаар дэмжих боломжгүй гэсэн санал дэмжигдлээ.

Төсвийн байнгын хорооноос гаргасан, Тогтоолд өөрчлөлт оруулах тухай УИХ-ын тогтоолын төслийг анхны хэлэлцүүлгээр нь баталъя гэсэн горимын саналыг дэмжье. 


Зөвшөөрсөн:
49


Татгалзсан:

5


Бүгд:


54

90.7 хувийн саналаар горимын санал дэмжигдлээ.

“1999 оны 27-р тогтоолд өөрчлөлт оруулах тухай” УИХ-ын тогтоолын төслийг баталъя. 


Зөвшөөрсөн:
42


Татгалзсан:

8


Бүгд:


50

84.0 хувийн саналаар тогтоол батлагдлаа.

Уг асуудлыг 18 цаг 25 цаг минутад хэлэлцэж дуусав. 

Дөрөв. Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслүүд (гурав дахь хэлэлцүүлэг)

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Ч.Ариунхур, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 

Хуулийн төслүүдийг гурав дахь хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг УИХ-ын гишүүн Ч.Хүрэлбаатар танилцуулав. 

УИХ-ын гишүүн Р.Буд саналаа татаж авч байгаатай холбогдуулан үг хэлэв. 

Хуулийн төслүүдийг дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүлэв. 

Бусад. Эцсийн найруулга.

УИХ-ын дарга Д.Дэмбэрэл “Төрийн албаны тухай хуульд өөрчлөлт оруулах тухай, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Үндсэн хуулийн цэцийн 2009 оны 01 дүгээр дүгнэлтийн тухай, Тогтоолын төсөл буцаах тухай” Монгол Улсын хууль болон УИХ-ын тогтоолын эцсийн найруулгыг уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хууль, тогтоолын эцсийн найруулгыг сонсов.

Хуралдаан 18 цаг 35 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Ц.ШАРАВДОРЖ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ


ХӨТЛӨГЧ






Ц.АЛТАН-ОД

МОНГОЛ УЛСЫН ИХ ХУРЛЫН ЭЭЛЖИТ БУС ЧУУЛГАНЫ 

2009 ОНЫ 03 ДУГААР САРЫН 12-НЫ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 25 минутад эхлэв.

Д.Дэмбэрэл: - Эрхэм гишүүд ээ. Та бүхний энэ өдрийн амар амгаланг айлтгая. Өнөөдрийн чуулганы хуралдааны ирц 52.0 хувийн ирцтэй байна. Ийм учраас Улсын Их Хурлын чуулганы 2009 оны 3 дугаар сарын 12-ны өдрийн нэгдсэн хуралдааныг нээснийг мэдэгдье. 

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя. Төрийн албаны тухай болон Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай Үндсэн хуулийн цэцийн 2009 оны 03 дугаар сарын 4-ний өдрийн 1 дүгээр дүгнэлт. Монгол Улсын 2009 оны. 



Татварын тухай хуульд нэмэлт, өөрчлөлт оруулах тухай, Монгол Улсын Тэмдэгтийн хураамжийн тухай хуульд өөрчлөлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт, өөрчлөлт оруулах тухай, Төрийн албаны тухай хуульд нэмэлт, өөрчлөлт оруулах тухай, Эх, хүүхдэд тэтгэмж олгох, хүүхэд, эх, гэр бүлд мөнгөн тусламж үзүүлэх тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын 2009 оны 27 дугаар тогтоолд өөрчлөлт оруулах тухай, Хүүхэд бүрт олгох мөнгөний хэмжээ тогтоох тухай Улсын Их Хурлын тогтоолын төслүүдийн анхны хэлэлцүүлэг. 

Гуравдугаарт, Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын 2009 оны төсвийн тухай хуульд нэмэлт, өөрчлөлт оруулах тухай хуулийн төслүүд гурав дахь хэлэлцүүлэг. Тэтгэмж мөнгөн тусламжийн хэмжээ тогтоох тухай Улсын Их Хурлын 2006 оны 47 дугаар тогтоолд өөрчлөлт оруулах тухай Улсын Их Хурлын тогтоолын төсөл хэлэлцэх эсэх.

Нэг. Үндсэн хуулийн цэцийн 2009 оны 03 дугаар сарын 04-ний 

өдрийн 01 дүгээр дүгнэлт (Төрийн албаны тухай болон Монгол 

Улсын Засаг захиргаа, нутаг дэвсгэрийн нэгж, түүний удирдлагын
тухай хуулийн зарим заалт Үндсэн хуулийн холбогдох 

заалтыг зөрчсөн эсэх тухай)

Эдгээр 4 асуудал байна. За хэлэлцэх асуудалдаа оръё. Төрийн албаны болон Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим зүйл, заалт Үндсэн хуулийн холбогдох заалтыг зөрчсөн эсэх тухай Үндсэн хуулийн цэцийн 2009 оны 3 дугаар сарын 4-ний өдрийн 01 дүгээр дүгнэлтийн талаар эхлээд ярилцъя. Үүнтэй холбогдуулаад Цэцийн дүгнэлтийг Цэцийн дарга Ж.Бямбадорж танилцуулна. Ж.Бямбадорж даргыг индэрт урьж байна. Ж.Бямбадорж дарга жаахан хүлээж бай. Яалаа гэнээ Р.Раш гишүүн? 

Р.Раш: - Хэлэлцэх асуудлын жагсаалтыг уншиж байна. Зарим нь ирэхгүй юм. Тамгын газрынхан бол, би бас нилээн боломжтой, энийг тараачих цаг хугацаанд нь бас нэг Улсын Их Хурлын гишүүд үзэж уншаад, танилцчих ингээд хэлэлцэхэд саад болохгүй байх нөхцөл бололцоогоор цаашид хангамаар байна аа. 

Д.Дэмбэрэл: - За зүйтэй. Тамгын газар бол саяын Р.Раш гишүүний хэлдгийг анхаарах хэрэгтэй. Бид энэ ээлжит бус чуулган гээд дараалал харгалзахгүй, цаг хугацаа харгалзахгүйгээр шахаад заримдаа бас материалыг тараахад бэрхшээл учирч байгаа тал байгаа байх. Хүлцэл өчье. Тамгын газар энэ хэлэлцэх асуудлуудын тухайд Цэцийн дүгнэлтүүдийг лав тараасан байх, энэ бусад асуудал зарим нь тарж, орж ирээгүй байгаа байх аа, анхаараарай. Ж.Бямбадорж даргыг индэрт урьж байна. 

Ж.Бямбадорж: - Улсын Их Хурлын эрхэм хүндэт дарга аа, Улсын Их Хурлын эрхэм гишүүд ээ,

Монгол Улсын Үндсэн хуулийн цэц 2009 оны 3 дугаар сарын 4-ний өдөр дунд суудлын хуралдаан хийж иргэн н.Даваасүрэн, н.Ширэндэв, н.Энхтөр нарын өргөдлийн дагуу Төрийн албаны тухай хуулийн зарим заалт мөн Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг магадлан шалгаж, хянан хэлэлцэж 01 тоот дүгнэлт гаргасныг та бүхэнд танилцуулъя.

Үндсэн хуулийн цэцийн дүгнэлт та бүхэнд бүрэн эхээрээ тарсан учраас энд би зөвхөн үндэслэлийг нь болоод дүгнэлтийн хэсгийг уншиж сонсгоё. 

Үндэслэл: 

Нэг. Монгол Улсын Үндсэн хуулийн 60 дугаар зүйлийн 2 дахь хэсэгт аймаг, нийслэл, сум, дүүрэг, баг, хорооны Засаг даргад нэр дэвшүүлэх, томилох журмыг нэг адил зарчмаар хуульчилсан байна. 

Хоёр. Баг, хорооны засаг, даргыг улс төрийн албан тушаалын ангиллаас хасаж, төрийн захиргааны албан тушаалын ангилалд оруулан, төрийн албаны шалгалт өгч, тэнцсэн иргэнийг баг, хорооны Засаг даргад нэр дэвшүүлж, томилуулах санал оруулахаар хуульчилсан нь Төрийн албаны тухай хуулийн 7 дугаар зүйлийн 7.1.12 дахь заалт, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсэг нь Монгол Улсын Үндсэн хуулийн 60 дугаар зүйлийн хоёр дахь хэсэгт заасан тухайн иргэдийн нийтийн хурлын баг, хорооны томилуулахаар нэр дэвшүүлэх, харъяалах сум, дүүргийн Засаг даргын баг, хорооны даргыг томилох бүрэн эрхийг явцууруулан хязгаарлаж, эдгээр бүрэн эрхэд Төрийн албаны төв байгууллага хөндлөнгөөс оролцох боломжийг бүрдүүлсэн байна гэж үзэх үндэслэлтэй байна. 

Иймд Төрийн албаны тухай хуулийн 7 дугаар зүйлийн 7.1.12-ын баг, хорооны Засаг дарга гэсэн заалт, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсгийн Төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн 60 дугаар зүйлийн 2 дахь хэсгийн Засаг даргыг тухайн баг, хорооны хурлаас нэр дэвшүүлж, баг хорооны Засаг даргыг харъяалах сум, дүүргийн Засаг дарга тус тус 4 жилийн хугацаагаар томилно. 62 дугаар зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг зөрчсөн гэх үндэслэлтэй байна. 

Гурав. Төрийн албаны тухай хуулийн 7 дугаар зүйлийн 7.1.2 дахь заалт, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсэг нь Монгол Улсын Үндсэн хуулийн 16 дугаар зүйлийн 9 дэх заалт, 57 дугаар зүйлийн 1.2, 59 дүгээр зүйлийн 1.2, 60 дугаар зүйлийн 1 дэх хэсгийг зөрчсөн гэх үндэслэл тогтоогдохгүй байна.

Монгол Улсын Үндсэн хуулийн 60 дугаар зүйлийн 2, Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32  дугаар зүйлийг удирдлага болгон Монгол Улсын Үндсэн хуулийн нэрийн өмнөөс дүгнэлт гаргах нь: 

1. Төрийн албаны тухай хуулийн 7 дугаар зүйлийн 7.1.12-ын баг, хорооны Засаг дарга гэсэн заалт, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсгийн Төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн 60 дугаар зүйлийн 2 дахь хэсгийн Засаг даргыг тухайн баг, хорооны хурлаас нэр дэвшүүлж, баг, хорооны Засаг даргыг харъяалах сум, дүүргийн Засаг дарга тус тус 4 жилийн хугацаагаар томилно, 62 дугаар зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг тус тус зөрчсөн байна. 

2. Төрийн албаны тухай хуулийн 7 дугаар зүйлийн 7.1.12-ын баг, хорооны Засаг дарга гэсэн заалтыг, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсгийн Төрийн албаны шалгалт өгч тэнцсэн иргэнийг гэснийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32 дугаар зүйлийн 4 дэх хэсэгт заасныг үндэслэн 2009 оны 3 дугаар сарын 4-ний өдрөөс эхлэн түдгэлзүүлсүгэй.

3. Төрийн албаны тухай хуулийн 7 дугаар зүйлийн 7.1.12 дахь заалт, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26,2 дахь хэсэг, Монгол Улсын Үндсэн хуулийн 16 дугаар зүйлийн 9 дэх заалт, 57 дугаар зүйлийн 1.2, 59 дүгээр зүйлийн 1.2, 60 дугаар зүйлийн 1 дэх хэсгийг тус тус зөрчөөгүй байна.

Хоёр энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу Улсын Их Хурлын чуулганы хуралдаан эхэлснээс хойш 15 хоногийн дотор хэлэлцэж хариу ирүүлэхийг Улсын Их Хуралд уламжилсугай гэсэн ийм дүгнэлт гарлаа. Дүгнэлтийг танилцууллаа. 

Анхаарал тавьсанд баярлалаа.

Д.Дэмбэрэл: - Ж.Бямбадорж даргад баярлалаа. Гишүүд Цэцийн дүгнэлттэй холбогдуулаад асуух асуулттай гишүүд байна уу? Ж.Сүхбаатар, Д.Очирбат гишүүнээр тасаллаа. Э.Мөнх-Очир гишүүн асуултаа тавъя. 

Э.Мөнх-Очир: - Би Ж.Бямбадорж даргаас, нэг асуулт байна. Одоо өмнөх томилогдсон байгаа багийн, хороодын дарга нарыг аль хуулиар нь авч явах вэ, одоо? Одоо бодвол хурал нь яваагүй байгаа баг, хороон дарга нар мэдээжийн хэрэг энэ орж ирсэн шийдийн дагуу хуучин хуулиар нь явах юм байгаа биз. Одоо шинэ хуулиар явчихсан, түрүүн нь одоо энэ буцаагаад байгаад хуулиар явагдаад сонгогдсон байгаа дарга нарыг яаж шийдэх вэ? Энэ гаргалгааг нь гаргаж өгөхгүй юу? 

Ж.Бямбадорж: - Үндсэн хуулийн цэцийн дүгнэлт гараад 3 сарын 4-ний өдрөөс эхлээд энэ заалтууд түдгэлзсэн байгаа. Өнөөдөр УИХ асуудлыг хэрхэн шийдэхээс асуудал шалтгаалах байх. УИХ хүлээгээд авчихвал өнөөдрөөс эхлээд уг заалтууд өөрчлөгдөнө гэж ойлгож байгаа. Хүлээж аваагүй тохиолдолд дараагийн одоо их суудлын хуралдаан энэ тэр гээд явна л даа. Нэгэнт 3 сарын 4-нд түдгэлзүүлэх шийдвэр гарсан учраас 3 сарын 4-нөөс хойш үүнтэй холбоотой бүх ажиллагаа зогссон байх гэж бодож байгаа. Зогссон байх ёстой. Зогсоогүй бол харин одоо хууль зөрчсөн ийм үйл ажиллагаа явагдана. Үүнээс өмнөх нь хууль хүчин төгөлдөр байсан учраас хүчин төгөлдөр. Хэрвээ маргаан гарвал одоо шүүх мэдээжийн хэрэг шийдэх байх. Тийм. 

Д.Дэмбэрэл: - Баярлалаа. Энэ хэлэлцэж байгаа асуудалтай холбогдуулаад Д.Зүмбэрэллхам Төрийн албаны зөвлөлийн дарга, Ц.Самбаллхүндэв Төрийн албаны зөвлөлийн гишүүн, О.Дашням Төрийн албаны зөвлөлийн ажилтан бас энд оролцож байна. Түүнээс гадна Ж.Бямбадорж даргаас гадна н.Болортунгалаг Монгол Улсын Үндсэн хуулийн цэцийн нарийн бичгийн дарга оролцож байгааг Та бүхэнд уламжилъя. Ж.Сүхбаатар гишүүн асуултаа тавъя. 

Ж.Сүхбаатар: - Гишүүдийнхээ өглөөний мэндийг хүргэе. Тэгэхээр үг хэлэх бололцоо бас олдох учраас үг хэлэхдээ гол нь санаа бодлоо хэлье гэж бодож байгаа. Зүгээр нэг асуулт байгаа юм. Үндсэн хуулийн цэцийн дүгнэлтийн үндэслэл дээр нэгдүгээрт Монгол Улсын Үндсэн хуулийн 60 дугаар зүйлийн 2-т энэ бүх шатны Засаг даргыг нэр дэвшүүлэх, томилох журмыг нэгэн адил зарчмаар хуульчилсан байна гэж ингэж зааж өгсөн байгаа. 

Тэгэхээр энэ дээр асуулт асуухын өмнө нэг зүйл хэлмээр байгаа юм л даа. Албан тушаалын категорийн хувьд нэг ангилалд байж болох боловч тухайн албан тушаалын категорид байгаа албан тушаалтнууд хийж байгаа ажил байдлынхаа улмаас шалтгаалаад ажлын байранд тавигдах шаардлага өөр байж болохыг чухамдаа энэ үгүйсгэж байна уу гэдэг ийм асуулт байгаа юм. 

Өөрөөр хэлэх юм бол Монгол Улсын Үндсэн хуульд Засаг даргыг тухайн хурлаас нэр дэвшүүлж, Засаг дарга томилно гээд ингээд заачихсан энэ журмыг Үндсэн хуулиас гадуур буюу Үндсэн хуулиас бусад хуулиар дэлгэрүүлэн тайлбарлаж энэ процессыг нь явцыг тодруулж тайлбарлаж, Улсын Их Хурал хууль гаргах нь Үндсэн хууль зөрчсөн хэрэг болж байна уу гэдэг ийм хоёр дахь асуулт дагалдаж гарч ирж байгаа юм. Тэгэхээр цаашдаа энэ юуг харуулах вэ гэхээр зэрэг одоо баг, хорооны Засаг дарга, аймаг, нийслэлийн Засаг дарга хоёр чинь албан тушаалын хувьд ижил шүү дээ, хийж байгаа ажил нь яг ижил шүү дээ. Яг иргэнтэй, тэр иргэнд үйлчилж байгаа үйлчилгээ нь яг ижил шүү дээ. Тийм учраас, ижил учраас ижил л ангилалд байж, ижил л журмаар томилогдож, яг л ижил эрхтэй, ижил байх ёстой гэдэг ийм дүгнэлт үүсэх гээд байгаа байхгүй юу. 

Тэгэхээр энэ асуудлыг яаж ойлгож ингэж тавьж байна вэ? Энийг харахаар зэрэг харамсаад байгаа юм нь энэ бол цаашдаа албан тушаалын категорид дээд, доод шатны гэлтгүйгээр нэг ангилалд байгаа л бол яг л ижил журмаар томилогддог, яг л ижил журмаар нэр дэвшдэг байх шаардлагыг тавиад байна л даа. Тэгэхээр энийг одоо Үндсэн хуулийн цэц маань яг одоо ингэж тайлбарлаж байна уу? Ер нь Үндсэн хуулийн цэцийн дүгнэлт маш их ач холбогдолтой байдаг. Өнөөдөр болоод маргааш, нөгөөдөр энэ Монгол Улсын нийгмийн амьдралын зохицуулах гол суурь үзэл баримтлал, санааг тунхаглаж байдаг учраас би энд санаа зовж ялангуяа энэ үндэслэлийн нэгдүгээр хэсэг дээр тодруулж асуумаар байгаа юм. Тэгээд дээр нь Д.Дэмбэрэл дарга аа Д.Зүмбэрэллхам даргаас ер нь асууж болох уу? 

Д.Дэмбэрэл: - Энэ ойлголтоо нэгтгэх үүднээс яах вэ энэ зүгээр асуулт. Сая Э.Мөнх-Очир гишүүний асуултад Цэцийн даргын хариулсан хариулттай Д.Зүмбэрэллхам дарга санал нэгтэй байгаа болов уу? За яах вэ чи зүгээр асуултаа тавьчих л даа. 

Ж.Сүхбаатар: - Асуултаа тэгвэл тавья. 

Д.Дэмбэрэл: - Тэр Байнгын хорооны дүгнэлтээс асууж болно шүү дээ. 

Ж.Сүхбаатар: - Одоо байна шүү дээ, ингэж байгаа байхгүй юу. Одоо баг, хорооны Засаг даргын сонгууль гэж манай улс төрчид ярьсаар байгаад, одоо Л.Гансүх гишүүн байна л даа. Дархан-Уул аймагт жишээ нь баг, хорооны Засаг даргын сонгууль болж байна гээд намынхаа нэр дээр нэр дэвшиж байгаа хүмүүс нь энэ ийм сайн хүн байгаа юм, та сонгуульд энийг дэмжээрэй гээд, ингээд яваад, ингээд бичиг тараагаад байгаа юм. Тэгэхээр хүмүүс асуугаад байгаа юм л даа. Үгүй ээ, энэ чинь сонгууль юм бол гишүүнээ, энэ сонгуулийг чинь бэлэг сэлт тараагаад гэдэг юм уу, ингээд сурталчилгаа яваад байна, энд хэн хяналт тавьж, хэн энэ сонгуулийг зохион байгуулаад байна вэ гээд асуухаар хэлэх үг олдохгүй байгаа байхгүй юу. 

Тэгээд Төрийн албаны зөвлөл, одоо жишээлбэл за тэр улс төрийн албан тушаалд өнөөдөр ингээд зогссон байдаг юм байж, ер нь баг, хорооны Засаг даргын албан тушаалыг Төрийн захиргааны албан тушаалаас гаргаад улс төрийн албан тушаалд оруулахыг ер нь хир зүйтэй гэж үзэж байгаа юм бэ? Энэ чинь төрийн захиргааны хамгийн анхдагч үйлчилгээг үзүүлж байгаа, улс төржөөд давхиад байхааргүй нөхөр л гэж ойлгоод байгаа байхгүй юу. Тэгэхээр би энэ Зөвлөлийн байр суурь яг ямар байгааг мэдэхгүй байгаа учраас зориуд асууя гэж бодож байна. 

Д.Дэмбэрэл: - Цэцийн маргаантай холбогдоод Цэцэд тавих асуултаа л асууя гэсэн шүү дээ. Ж.Бямбадорж даргад тавих асуултаа л асууя гэсэн. Ерөнхийдөө сая Цэцийн даргын тэр хамгийн анхны хариултууд зарчмын хариултууд өгөгдлөө л гэж бодож байна. Ж.Бямбадорж дарга хариулъя. 

Ж.Бямбадорж: - Хариулах уу? Тэгэхээр Ж.Сүхбаатар гишүүн асуухдаа одоо багийн Засаг дарга ч адилхан, сумын Засаг дарга ч адилхан, аймгийн Засаг дарга ч адилхан гэж та нар үзэж байгаа юм уу гэж. Ямар утгаар нь тэгж асууж байгааг мэдэхгүй байна. Мэдээжийн хэрэг шат шатандаа ажлын цар хүрээ, эрх хэмжээ өөр байх нь ойлгомжтой. Тийм ч учраас Засаг захиргаа, нутаг дэвсгэрийн нэгж түүний удирдлагын тухай хуульд нийтлэг бүрэн эрх гэж нэг хэсгийг заагаад мөн тус бүрийн аймаг, нийслэлийн, сум, дүүргийн, багийн гээд онцлогуудыг нь заасан заалт байгаа. 

Үндсэн хуулийн цэц тэр үндэслэлийн нэгдүгээр хэсгийг юу гэж хэлсэн бэ гэхээр зэрэг томилолтын зарчим нь адилхан байна гэсэн, томилолтын зарчим нь адилхан байна гэж. Яагаад ингэж үзсэн юм бэ гэхээр энэ орон нутгийн, Монгол Улсын Засаг захиргаа, нутаг дэвсгэрийн нэгж, түүний удирдлага гэсэн бүлэгт ялгаатай зүйлийг нь ялгаатайгаар хийж өгсөн байгаа юм. Тухайлбал засаг захиргааны нэгж гэж юуг хэлэх вэ, засаг захиргаа, нутаг дэвсгэрийн нэгж гэж юуг хэлэх вэ гэдгийг заагаад өгсөнтэй адилхан багт нийтийн хурал байна, аймаг, нийслэл, сум, дүүрэгт Иргэдийн төлөөлөгчдийн хурал байна гээд ингээд ялгаатай хэсгийг нь бүгдийг нь зааж өгсөн. 

Гагцхүү Засаг даргыг томилох тэр журмыг бүгдийг нь адилхан нэг заалтаар зохицуулсан. Энэ нь юу гэсэн үг вэ гэхээр ялгаваргүйгээр аймгийн ч Засаг дарга бай, нийслэлийн ч Засаг дарга бай, сум, хорооны ч Засаг дарга бай, багийн ч Засаг дарга бай нэг л зарчмаар томилогдоно. Тэр нь одоо дээд шатных нь нэг ийм журамтай, доод шатных нь нэг ийм журамтай гэсэн юм байхгүй. Энэ нь юуг харуулж байна вэ гэхээр энэ томилолтын журам, энэ албан тушаалын онцлогийг Үндсэн хууль ялгаваргүйгээр хийж өгсөн байгаа юм. Ялгаваргүйгээр хийсэн Үндсэн хуулийн үзэл баримтлалыг ялгавартай хийснээрээ томилолтын системд өөрчлөлт ороод төдийгүй үйл ажиллагаа явуулахад нь ч гэсэн зарим талаараа өөрчлөлт орж байгаа юм байна гэдэг нь Цэцийн хуралдааны явцад нотлох баримтын шинжтэйгээр цугласан материалуудад зөндөө ажиглагдсан гэдгийг хэлье. Хариулт дууслаа. 

Д.Дэмбэрэл: - Баярлалаа. Ж.Сүхбаатар гишүүн тодруулъя. 

Ж.Сүхбаатар: - Тэгэхээр яг саяны хэлж байгаа дээр ингээд Цэцийн хоёр дахь, үндэслэлийн хоёр дахь хэсэгт байгаа юм л даа. Иргэдийн нийтийн хурлын нэр дэвшүүлэх, мөн харъяалах сум, дүүргийн Засаг даргыг томилох бүрэн эрхийг явцууруулан хязгаарласан. Яагаад гэвэл Төрийн албаны төв байгууллага хөндлөнгөөс оролцох боломжийг бүрдүүлсэн гэж байгаа юм. Тэгэхээр бодит амьдрал дээр харах юм бол 2004 онд явагдаж байсан баг, хорооны Засаг даргыг нэр дэвшүүлж томилох процесс явагдаж байхад тэнд өрсөлдөөн гэдэг юм уу, нэр дэвшүүлэх ажил нэлээн тийм хязгаарлагдмал байсан бол сая энэ удаагийн Төрийн албаны шалгалтад тэнцсэн иргэнийг тэр тухайн шатны Иргэдийн хурлаас тэр Төрийн албаны салбар зөвлөлөөс гаргасан нөөцийн жагсаалт буюу ингээд жагсаалт гаргаад нэр дэвшигчдийн нөөц бүрдүүлээд өгсөн тэр дотроос нэр дэвшүүлж томилно гээд хэлээд өгсөн чинь маш олон хүн энэ нэр дэвшүүлэх, томилох ажиллагаанд оролцсон байхгүй юу. Тэгээд бодит амьдралаас аваад үзэхээр нэгдүгээрт энэ бол иргэдийн төрийн албан тушаал хаших эрхийг хязгаарлаагүй байгаа юм нэг талаас. Нөгөө талаас иргэдийн… 

Ж.Бямбадорж: - Хариулах юм олдсонгүй шүү дээ. Асуулт ч гарсангүй. Нээрээ тоглоом ч үгүй саналаа хэллээ шүү дээ. 

Д.Дэмбэрэл: - Ж.Сүхбаатар гишүүн нэг нь Үндсэн хуулийн зарчим ярьж байгаа, нөгөө нь өнөөгийн процесс ярьж байна л даа. Амьдрал янз янзаар л явж байгаа. Дараа үгээ хэлье. Гишүүд асуулт асуух ёстой, гишүүд асуулт асууж хариултаа авлаа. 

Одоо Байнгын хорооны дүгнэлтүүдийг сонсъё. Энэ талаар Хууль зүйн байнгын хороо дүгнэлт гаргасан байна. Хууль зүйн байнгын хорооны санал, дүгнэлтийг УИХ-ын гишүүн Х.Тэмүүжин танилцуулна. Х.Тэмүүжин гишүүнийг индэрт урьж байна. 

Х.Тэмүүжин: - Улсын Их Хурлын эрхэм дарга, эрхэм гишүүд ээ, 

Хууль зүйн байнгын хороо 2009 оны 3 дугаар сарын 10-ны өдрийн хуралдаанаараа Төрийн албаны тухай хуулийн 7 дугаар зүйлийн 7.1.12-т баг, хорооны Засаг дарга, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсгийн төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн холбогдох заалтыг зөрчсөн эсэх тухай хянан шийдвэрлэсэн Үндсэн хуулийн цэцийн 2009 оны 1 дүгээр дүгнэлтийг хэлэлцлээ. Байнгын хорооны хуралдаанаар УИХ-ын гишүүн Р.Гончигдорж, Ц.Нямдорж, Х.Тэмүүжин нар Цэцийн дүгнэлтийг зарчмын хувьд дэмжиж байна. Харин Цэцийн дүгнэлтэд нутгийн өөрөө удирдах ёсны байгууллагын эрх хэмжээний асуудлыг дээд шатны байгууллага нь доод шатны байгууллагын асуудлыг шийдвэрлэхгүй гэдэгтэй холбогдуулан хуулийн заалт барьсан нь өөрөө их эргэлзээтэй асуудлыг үүсгэж байна. 

Иймд Цэцийн дүгнэлтийн Төрийн албаны тухай хуулийн 7.1.12, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26.2 дахь хэсэг, Үндсэн хуулийн 60 дугаар зүйлийн 2 дахь хэсгийн Засаг даргын тухай баг, хорооны хурлаас нэр дэвшүүлж, баг, хорооны Засаг даргыг харъяалах сум, дүүргийн Засаг дарга тус тус 4 жилийн хугацаагаар томилно гэснийг зөрчиж байна гэсэнтэй бол санал нэгдэж байна. Харин Үндсэн хуулийн 62 дугаар зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг зөрчиж байна гэсэнтэй санал нийлэхгүй байна. Учир нь цаашдаа үүнтэй холбоо бүхий олон асуудалд Үндсэн хуулийн маргаан үүсэх магадлалтай юм гэсэн саналыг гаргаж байсан болно. Түүнчлэн УИХ-ын гишүүн Ж.Сүхбаатар Монгол Улсын Үндсэн хуульд ямар нэгэн шалгуур тавиагүй учраас баг, хорооны Засаг даргаар хэн ч тавигдаж болно гэж Үндсэн хуулийг тайлбарлаж ойлгож болохгүй. Баг, хорооны Засаг даргаар томилогдож байгаа засаг төрийн төлөөлөгч болох учраас наад зах нь төрийн албаны тодорхой шаардлагыг хангасан байх нь зүйтэй тул дээрх хуулийн заалтууд Үндсэн хуулийн холбогдох заалтыг зөрчсөн байна гэсэн Цэцийн дүгнэлтийг хүлээн зөвшөөрөх боломжгүй гэсэн саналыг гаргаж байсан болно. 

Үндсэн хуулийн цэцийн 2009 оны 1 дүгээр дүгнэлтийг Хууль зүйн байнгын хорооны хуралдаанд оролцсон гишүүдийн олонхийн саналаар хүлээн зөвшөөрөх нь зүйтэй гэж үзлээ.

Улсын Их Хурлын эрхэм гишүүд ээ,

Үндсэн хуулийн цэцийн 2009 оны 1 дүгээр дүгнэлтийн талаар Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Хууль зүйн байнгын хорооны дарга Х.Жекей. 

Д.Дэмбэрэл: - Х.Тэмүүжин гишүүнд баярлалаа. 

Ц.Бат-Эрдэнэ гишүүний урилгаар Хэнтий аймгийн Баян-Овоо сумын иргэдийн төлөөлөгчид УИХ-ын чуулганы ажиллагаатай танилцаж байна. Баян-Овоо сумын иргэд Та бүхэнд УИХ-ын гишүүдийн өмнөөс талархал илэрхийлж сайн сайхныг хүсье. 

Одоо Төрийн байгуулалтын байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Ж.Батсуурь танилцуулна. Ж.Батсуурь гишүүнийг индэрт урьж байна. 

Ж.Батсуурь: - Улсын Их Хурлын дарга, эрхэм гишүүд ээ, 

Төрийн байгуулалтын байнгын хороо 2009 оны 3 дугаар сарын 10-ны өдрийн хуралдаанаараа Монгол Улсын Төрийн албаны тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн Үндсэн хуулийн цэцийн 2009 оны 1 дүгээр дүгнэлтийг хэлэлцлээ. 

Монгол Улсын Төрийн албаны тухай хуулийн 7.1.12-ын баг, хорооны Засаг дарга гэсэн заалт, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн 26 дугаар зүйлийн 26.2 дахь хэсгийн төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн 60 дугаар зүйлийн 2 дахь хэсгийн Засаг даргыг тухайн баг, хорооны хурлаас нэр дэвшүүлж, баг, хорооны Засаг даргыг харъяалах сум, дүүргийн Засаг дарга тус тус 4 жилийн хугацаагаар томилно, 62 дугаар зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлэж үл болно гэснийг тус тус зөрчсөн байна гэсэн Үндсэн хуулийн цэцийн 2009 оны 3 дугаар сарын 4-ний өдрийн 01 дүгээр дүгнэлтийг Байнгын хорооны хуралдаанд оролцсон гишүүдийн олонхи дэмжсэн болно. Үндсэн хуулийн цэцийн дүгнэлтийг хүлээн зөвшөөрсөнтэй холбогдуулж Төрийн албаны тухай болон Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг Байнгын хорооны гишүүд санал нэгтэй дэмжлээ.

Улсын Их Хурлын эрхэм гишүүд ээ, 

Үндсэн хуулийн цэцийн 2009 оны 1 дүгээр дүгнэлтийн талаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Д.Дэмбэрэл: - Ж.Батсуурь гишүүнд баярлалаа. Байнгын хороодын санал, дүгнэлттэй холбогдуулаад асуух асуулттай гишүүд байна уу? Б.Бат-Эрдэнэ гишүүнээр тасаллаа. Х.Баделхан гишүүн асуултаа асууя. 

Х.Баделхан: - Баярлалаа. Үндсэн хуулийн цэцийн дүгнэлтийг бид  хүлээж авч байгаа л даа. Гэхдээ яг амьдрал дээр баг, хорооны Засаг дарга нар жалга довын үзлээр хамаатан саднаараа, хэн олон санал авна, тэр нь гарч ирж байгаа л даа. Тийм учраас төрийн албаны шалгалт өгөхгүй ч гэсэн, төрийн албан хаагч болохгүй ч гэсэн тодорхой босго байж болох уу? Тухайлбал дээд боловсролтой, ажлын дадлага туршлагатай, төрийн алба хааж байсан гэсэн байдлаар босго тогтоож болох уу гэсэн ганцхан асуулт байна. 

Д.Дэмбэрэл: - Ө.Энхтүвшин дарга хариулах уу? 

Ө.Энхтүвшин: - Асуултад хариулъя. Байнгын хороон дээр энэ талаар нэг их айхтар дэлгэрэнгүй яриагүй ч гэсэн ер нь тийм босго ч гэх юм уу, тодорхой шалгуур гэж хэлье л дээ, босго гэхэд ч бас оновч муутай юм, шалгуур бол байж болно гэж бодож байгаа. Шалгуур байж болно. Сая Үндсэн хуулийн цэцийн хуралдаанаас тэр гаргаж байгаа, дотроо тэр төрийн албаны сонгон шалгаруулалтад орох гэдэг нь өөрөө Үндсэн хууль зөрчсөн гэж яг тэр утгаараа үзээгүй болов уу гэж бодож байгаа. Хамгийн гол нь тэр цаад томилгооных нь байдал Иргэдийн нийтийн хурлаас нэр дэвшүүлж, 4 жилийн хугацаатай, сумын Засаг дарга 4 жилийн хугацаатай томилно гэдэг агуулга нь өөрөө энэ улс төрийн албан тушаалтан байна гэдэг энэ талаасаа л Үндсэн хууль зөрчжээ гэсэн тэр шийдвэр  болов уу гэж тэгж ойлгосон. Түүнээс биш тэрийг нь тодорхой шалгуур тавих нь өөрөө Үндсэн хууль зөрчсөн асуудал биш ээ, байж болно л гэж тэгж бодож байгаа. 

Д.Дэмбэрэл: - Ц.Баярсайхан гишүүн Ц.Баярсайхан асуултаа асууя. 

Ц.Баярсайхан: - Би энэ Төрийн байгуулалтын байнгын хорооны санал, дүгнэлттэй холбоотойгоор Төрийн албаны тухай хуульд өөрчлөлт оруулж байгаа зүйл дээрээс тухайлбал, Төрийн албаны хуулийн 6 дугаар зүйлийн 6.1.12 дахь заалтан дээр бүх шатны Засаг дарга болон аймаг, нийслэл, сум, дүүргийн Засаг даргын орлогч гэдэг дээр нэг зүйлийг тодотгож, ер нь бодлогын хувьд бас нэг цаашид анхаарвал яасан юм бэ гэсэн нэг ийм санал, асуулт хоёрыг хослуулж одоо Ө.Энхтүвшин даргад тавих гээд байна л даа. 

Тэгэхээр 1998 оноос эхлээд энэ Үндэсний статистикийн байгууллагыг бол Засгийн газрын харъяаллаас гаргаж Их Хурлын байгууллага болгож Үндэсний хэмжээний ийм байгууллага болж статусыг нь өргөж өгсөн юм. Үүнээс өмнө бол баг, сумын түвшинд хорооны түвшинд энэ орлогч дарга нар голдуу эдийн засгийн боловсролтой, энэ статистик мэдээ, тайлан гаргадаг тийм дадлага, туршлагатай хүмүүсийг томилдог ийм л тогтолцоотой байсан. Гэтэл одоо энэ нь алга болоод улс төрийн нэг болоод, эргэж нэг төрийнх болсноос шалтгаалаад одоо аймгийн түвшинд аймгийн статистикийн хэлтэс бол нэг 3-4 хүнтэйгээр үйл ажиллагаагаа явуулаад мэдээ, тайлангаа нэгтгээд Үндэсний статистикийн газар ирүүлж байгаа. Яг сумын түвшинд хүрээд очихоор энэ мэдээ тайланг нэгтгэдэг хүн байхгүй болчихсон. Орлогч дарга нар улс төрийн албан тушаалтан болсон учраас янз бүрийн мэргэжлийн хүмүүс тавигддаг. 

Зарим газар одоо Тамгын газрын даргадаа хариуцуулж байна. Зарим газар байгаль орчны байцаагчдаа хариуцуулж байна. Зарим газар нь бас нэг бололцооны хэрээр өөр хүн гаргасан энэ тэр юм байгаа юм. Багийн дарга нар чинь хуучин бол бас тоо бүртгэгч гээд хүнтэй байсан бол одоо тийм хүн байхгүй. Үүнээсээ шалтгаалаад Үндэсний хэмжээний статистикийн тоо баримт үнэн зөв гарах тал дээрээ учир дутагдалтай болоод байгаа талаар Үндэсний статистикийн хорооныхон бас энэний өмнө ярьж байсан. 

Одоо ингээд 2010 онд хүн амын тооллого болно. Энэ ажлыг зохион байгуулах мэргэжлийн удирдлага гээд ингэхээрээ яг Тамгын газрын түвшинд их төвөгтэй болоод байгаа юм. Уг нь Засаг даргын орлогч төрийн албан хаагч байж тодорхой эдийн засгийн боловсролтой хүн байх юм бол энэ статистик мэдээний үнэн зөвийг хангах, анхан шатны мэдээлэл үнэн зөв байх юм бол дээд шатандаа үнэн зөв орно шүү дээ. Тийм учраас энийг анхаарвал яасан юм бэ гэсэн санал тавьж байна л даа. 

Тэгэхээр энэ дээр таны байр суурь ямар байна? Статистикийн Үндэсний хороо бол Их Хурлын байгууллага шүү дээ. Гэтэл анхан шатандаа энэ мэдээ тайлан гаргадаг хүн байхгүй, дунд, дээд шатанд нь байгууллага нь байж байдаг. Тийм учраас ер нь цаашид яах юм бэ? Одоо төрийн албаны орон тоог нэмэгдүүлж болохгүй гэж үзээд байгаа. Цаашдаа эсвэл одоо энэ сумын түвшинд байдаг юм уу, яг энэ мэдээ тайлан хариуцдаг орон тоо бий болгох юм уу? Энэ асуудал дээр нэг хариулт өгөөч гэж хүсэж байна. Баярлалаа.

Д.Дэмбэрэл: - Ө.Энхтүвшин дарга. 

Ө.Энхтүвшин: - Засаг даргын орлогчдод тэр бүртгэлийг хариуцуулах тухай тэр бол байж болно. Засаг даргын орлогч ч юм уу, эсвэл Тамгын газрын хэнд аль нэгэн хариуцлагатанд. Яг өнөөдөр энэ хууль дотроо ингээд оруулна гэхээр, өнөөдөр ярьж байгаа энэ асуудлаар энэ хууль дотор оруулна гэхээр би сайн ойлгохгүй л байгаад байна даа. Энэ маань бүх шатны Засаг дарга аймаг, нийслэл, сум, дүүргийн Засаг даргын орлогч дарга нар улс төрийн албан тушаалтнууд гэдэг агуулгаараа өнөөдрийн энэ 6 дугаар зүйлийн 6.1.12 маань өөрөө явж байгаа. Тэр нь бол өөр журмаар зохицуулагддаг болох асуудал, ер нь хэрэгтэй. Чухам хэндээ хариуцуулах вэ гэдгийг, тэрийг шийдэх хэрэгтэй. Тэрийг тухайлан энэ асуудлыг ярьж байхад бодсон, ярилцсан зүйл байхгүй. 

Д.Дэмбэрэл: - Энэ Засаг дарга нарын орлогч гэсэн юм чинь ер нь хуульчлагдаж байсан удаа байсан билүү? Ер нь энийг чинь нэг хуульчлаагүй Засгийн газрын түвшинд энэ орлогч гэсэн юм яваад байгаа билүү, үгүй билүү? 

Ө.Энхтүвшин: - Орчихсон юм.

Д.Дэмбэрэл: - Байгаа юм уу? 

Ө.Энхтүвшин: - Орчихсон юм. 

Д.Дэмбэрэл: - Р.Буд гишүүн асуултаа тавъя. 

Р.Буд: - Баярлалаа. Тэгэхээр надад нэг хоёр асуулт байгаа юм аа. Нэгдүгээрт нь, уг нь сая төрийн албаны сонгон шалгаруулалтад ороод багийн нийтийн хурлаасаа нэр дэвшээд сонгогдож байгаа хүмүүс бол бас одоо орон нутагт төр, засгийн бодлогыг хүргэх, ард түмний амьдрал ахуйд ойр ажиллах талаасаа ихээхэн ач тустай зүйл боллоо гэж ойлгож байсан. Харамсалтай нь одоо энэ хууль зөрчсөн гэдэг шалтгаанаар Үндсэн хуулийн цэцийн дүгнэлт гарч буцаж байна. 

Ер нь цаашдаа, одоо тэгээд өнөөдөр чинь нэг хэсэг нь энэ шалгаруулалтад ороод багийн нийтийн хурлаас Засаг дарга болсон улсууд байх нь, нэг талаас. Нөгөө талаас энэ шалгалтад ороод унасан хүн өнөөдөр багийн нийтийн хуралд нэр дэвшиж болох уу? Болно гэж үзвэл сумдад, баг дээр ухаандаа хоёр өөр критери [жишиг, стандарт] үзүүлэлтээр гарч ирсэн хүмүүс багийн дарга сум, баг, хорооны дарга болох нь байна шүү дээ. Тэгэхээр цаашдаа энэ талаар маргаан үүсвэл ер нь яаж авч үзэх вэ? Нэг хэсэг нь магадгүй одоо шалгалт өгсөн улсууд арай өндөр боловсролтой, тэгээд бас ажил, амьдралын туршлагатай, хүн ардад төрийн бодлогыг хүргэх ийм хүмүүс байгаа гэж ойлгож байна. Гэтэл нөгөө талд нь юу байдаг вэ гэхээр бодит амьдрал дээр ах, дүү олуулаа, төрөл садан олуулаа, тэгээд боловсрол арай багатай, олон жил энэ ажлыг хашсан тийм хүмүүс гараад ирэх магадлал орон нутагт их өндөр байгаа шүү дээ. Тэгэхээр үүнийг цаашдаа яаж авч үзэх нь зүйтэй юм, үүнийг ямар зохицуулалт хийвэл зүйтэй гэж үзсэн бэ? Энэ асуудлаар Байнгын хороод дээр яригдсан зүйл байна уу гэсэн асуулт байна. 

Д.Дэмбэрэл: - Ө.Энхтүвшин дарга. 

Ө.Энхтүвшин: - Сая Үндсэн хуулийн цэцийн дарга тайлбарласан. Хууль одоо түдгэлзэж байгаагаас өмнөх бол нэгэнт тэр хууль хүчин төгөлдөр байсан учраас түүгээрээ тэгээд явж байгаа. Үүнээс хойш өнөөдөр ингээд хүлээгээд авах юм бол тэр түдгэлзсэнээс хойш, энэ шийдвэр гарснаас хойш өөрөөр явах болж байна. Одоо яг л ийм нөхцөл байдал үүсэж байна. 

Тэгэхээр одоо заавал, одоо жишээ нь бидний оруулах гээд байгаа өөрчлөлтийн дотор төрийн албаны шалгалт өгсөн гэдгийг хассугай гэж байгаа байх аа. Тийм төрийн албаны шалгалт өгч тэнцсэн иргэнийг гэснийг хассугай гэдэг хуулийн өөрчлөлт дагалдаад ингээд ороод ирж байгаа. Тэгэхээр урьд явж байсан, ерөнхийдөө тэр зарчмаараа, тэр замаараа явах нь. 

Ер нь цаашдаа яах вэ гэдэг дээр бол сая Байнгын хорооны хурал дээр яригдаагүй. Ер нь тэр Засаг захиргаа, нутаг дэвсгэрийн нэгжийнхээ хуульд нэлээн өөрчлөлт оруулж байж тэр яригдаад байгаа асуудлыг зохицуулж болох юм гэж бодож байгаа. Одоо таны хэлээд байгаа хамгийн ах, дүү олонтой тэр хүн л сонгогдох, нэр дэвших хамгийн их өндөр магадлалтай байдаг гэж яриад байгаа зүйлийг хаах ийм зүйлийг нь тэр Засаг захиргаа, нутаг дэвсгэрийнхээ нэгжийн хуульд өөрчлөлтүүдийг оруулж байж илүү боловсронгуй болгох ийм бололцоотой л гэж үзэж байгаа. Байнгын хорооны хурал дээр энэ талаар дэлгэрэнгүй яригдаагүй.

Д.Дэмбэрэл: - Ж.Очирбат гишүүн, за Р.Буд тодруулъя. Р.Буд тодруулчих. Нэмэлт. 

Р.Буд: - Тэгэхээр яг ийм завсрын үе байна л даа. Жишээлбэл, Үндсэн хуулийн цэц дөрвөн ч түдгэлзүүлсэн шийд гаргачихсан. Түрүүн Ж.Бямбадорж дарга хэлсэн. Тэрнээс хойш ухаандаа одоо зогссон байх ёстой үйл ажиллагаа гэж. Гэтэл энэ завсар өнөөдөр Улсын Их Хурал энэ Үндсэн хуулийн цэцийн дүгнэлтийг хүлээж аваад шийдвэр гаргах гэж байна шүү дээ. Энэ хоёрын хооронд орон нутагт болсон сонгууль багийн, хороодын нийтийн хурлаар болсон сонгууль дээр ямар процедуураар одоо асуудал явагдах ёстой вэ? Эсвэл тэр одоо тэр хуулийн чинь хүчин төгөлдөр үйлчлэлийг нь 4-нөөс эхлээд зогсоочихсон гэж байна шүү дээ. Тийм учраас өчигдөр, уржигдар баг дээр ийм сонгууль явсан шүү. Тэр ямар процедураар [үйлдэмж, дэд программ] явах ёстой вэ гэдгийг нэг хэлж өгөөч. 

Д.Дэмбэрэл: - Ө.Энхтүвшин гишүүн. 

Ө.Энхтүвшин: - Тэр түдгэлзүүлсэн, өчигдрөөс байх аа тэр чинь, 4-нөөс 4-ний өдрөөс өмнөх бол хууль хүчин төгөлдөр байсан учраас одоо тэрүүгээр л шийдэгдсэн бол түүгээрээ л одоо явна. 4-нөөс хойшхи түдгэлзсэн байгаа. Энэ бол өөрөө явах ийм л, одоо зааг гараад байгаа, түрүүн Цэцийн дарга ч гэсэн бас хэлж байна лээ. 

Д.Дэмбэрэл: - Х.Жекей нэмээд. Яг 4-нөөс одоо 13-ны хооронд явагдсан сонгуулийг алинаар нь гэж одоо үзэх юм бэ гэдэг дээр. Х.Жекей гишүүн.

Х.Жекей: - Баярлалаа.

Д.Дэмбэрэл: - Өмнөх хуулиар би хариулсан.

Х.Жекей: - Сая Ө.Энхтүвшин даргын хариулсан дээр би ганц, хоёрхон юм нэмье гэж бодож байна. Р.Буд гишүүн, энэ Ц.Баярсайхан гишүүн эд нарын юун дээр гарах шиг боллоо. Ер нь Үндсэн хуулийн цэц тэр Үндсэн хуулийн 60 дугаар зүйл, 62 дугаар зүйлийг 60.2, 60 дугаар зүйлийн 2-ыг зөрчсөн гэдэг одоо тийм дүгнэлт оруулж ирж байгаа. Дээр нь 16 дугаар зүйлийн 9, 57 дугаар зүйлийн 1, 2, тэгээд 60 дугаар зүйлийн 1-ийг зөрчөөгүй байна гэсэн тийм л дүгнэлт орж ирж байгаа шүү дээ. Нэг ёсны тэр 60 дугаар зүйлд байгаа юм болохоороо тэр шалгалт авч тэгээд тэнцсэн хүнийг тэр багийн Засаг даргаар нэрийг нь дэвшүүлж томилно гэдэг асуудлыг тэр шалгалт авч байгаа тэр хэсэг дээр нь үндсэндээ нэг түдгэлзсэн заалт оруулсан. Тэгээд хорисон байгаа шүү дээ. 

Хоёрдугаарт, тэр нутгийн өөрөө удирдах байгууллагын эрх хэмжээний асуудал дээд шатны байгууллагын шийдвэрлэж үл болно гэсэн тэр үндэслэлээр гэж. Тэгэхээр энэ заалтыг, хэрэв одоо цааш нь авч явах юм бол Үндсэн хуульд л өөрчлөлт оруулж байж хууль цаашаагаа явах нь гэсэн тийм л ойлголтыг авах хэрэгтэй нэг. 

Хоёрдугаарт, Р.Буд гишүүний асууж байгаа тэр 3 сарын 4-н хүртэл явсан нь тэртэй тэргүй 4-нөөс өмнө болсон нь хүчин төгөлдөр байсан хуулиараа явна. Түүгээрээ ингээд явна, хэрэв шүүхийн янз бүрийн маргаан гарвал шүүхийн шатанд очиж тэр нь шийдвэрлэгдэнэ. 4-нөөс, өөрөөр хэлэх юм бол өнөөдрийг хүртэл явагдсан асуудлыг түдгэлзсэн байгаа учраас энд, өөрөөр хэлэх юм бол ямарваа нэг үйлдэл хийгдэхгүй зогссон байх ёстой. Хэрэв одоо ямарваа нэг үйлдэл хийгдсэн байвал тэр нь хүчингүй байна гэсэн үг. Ийм л хариулт байна. 

Д.Дэмбэрэл: - Тэр хүчингүй болоод ч яах юм бэ? Аль нэгээр нь тэгээд явна л биз. Д.Очирбат гишүүн нэрээ татав уу? 

Д.Очирбат: - Байгаа, байгаа. 

Д.Дэмбэрэл: - Д.Очирбат гишүүн.

Д.Очирбат: - Сая Үндсэн хуулийн цэцийн дүгнэлтийг бид хүлээж авах нь зөв л дөө. Яагаад гэвэл улс орон, өнөөдөр баг, хорооны Засаг дарга нар маань маш их хүлээлттэй байгаа. Иргэд маань хорооныхоо даргыг, багийнхаа даргыг хүлээж авахад, томилоход, хэзээ томилогдох дээр ч гэсэн бас хүлээлттэй байгаа. Амьдрал дээр яах аргагүй иргэдээсээ тухайн орон нутагтаа нэр хүндтэй, тухайн орон нутагтаа бас төрийнхөө төлөөлөл болсон энэ хүнийг томилохыг хүлээж байдаг. Тийм учраас яах аргагүй энэ баг, хорооны Засаг дарга бол тухайн орон нутагтаа төрийн удирдлагыг хэрэгжүүлж, чиг үүрэг өгөх төрийн төлөөлөгч нь болж байдаг. 

Цаашдаа ч гэсэн ер нь зөвхөн сая Үндсэн хуулийн цэц дээр баг, хорооны Засаг дарга дээр ярилгүйгээр аймаг, нийслэл, сум, дүүргийн Засаг дарга дээр бас хамтатгаж яримаар юм шиг байгаа юм. Өөрөөр хэлбэл энэ баг, хороо, сум, дүүрэг, аймаг, нийслэлийн Засаг дарга бол Үндсэн хуульд нэг л адилхан Засаг дарга гэсэн статустай явж байгаа. Тийм учраас энэ Засаг дарга нарыг бүр иргэдийнхээ төлөөллөөс, иргэдээсээ сонгодог, дээд шатных нь Засаг дарга нь юм уу, дээд шатных нь Засаг даргаас биш бүр иргэдээсээ сонгон шалгаруулж гаргаж ирдэг бүр иргэдийнхээ төлөөллийн хүн, орон нутгийн өөрөө удирдах ёсны төлөөллийн хүн болгож бэхжүүлж, хөгжүүлэх нь зүйтэй юм гэсэн бодолтой байгаа юм.                       

Д.Дэмбэрэл: - Ө.Энхтүвшин. 

Ө.Энхтүвшин: - Энэ бол санал тиймээ? Яг одоо баг, хорооны Засаг даргыг нэр дэвшүүлж байгаа шиг л одоо тухайн сумын дүүргийн нийт иргэдээсээ. 

Д.Очирбат: - Нийт иргэдээсээ Засаг даргыгаа гаргах. 

Ө.Энхтүвшин: - Үндсэн хуульд л өөрчлөлт оруулна даа тиймээ? Үндсэн хуульд өөрчлөлт оруулж байж л хийхгүй бол Үндсэн хууль дээр чинь их тодорхой заалттай байгаа. Энэ бол санал байгаа. Дараа нь ер нь ярих л асуудал л даа.

Д.Очирбат: - Орон нутгийн өөрөө удирдах ёсны байгууллага, нутгийн өөрөө удирдах ёсны байгууллагыг яг шалгарсан шатандаа тэр орон нутагтаа хөгжүүлье гэх юм бол тэр шат шатны Засаг дарга нарыг яг иргэдээсээ гаргаж ирдэг тийм саналыг ер нь одоо бид, Үндсэн хуульд бид бас өөрчлөлт хийх цаг нь ч болсон байж магадгүй гэж бодож байгаа, зөвхөн энэ заалтан дээр. 

Хэд хэдэн хүн нийлж байгаад санаа нийлэхгүй Засаг даргыгаа юм уу, эсвэл аливаа нэгэн улсууд хэд хэдэн улсууд лобби хийж байгаад тэр Засаг даргыг шат шатанд гаргаж ирсэн Засаг дарга нарыг аваад хаях, чөлөөлөх боломж бололцоо их байна л даа. Тийм учраас тэр Засаг дарга орон нутагтаа их юм хийж чадах тэр боломж, бололцоог нь нээж өгөхийн тулд яг иргэдийнхээ төлөөлөл орон нутгийн өөрөө удирдах ёсны байгууллагын төлөөлөгчийн хувьд тэр хүн бол шууд иргэдээсээ сонгогддог байх нь их зүйтэй. 

Д.Дэмбэрэл: - Баярлалаа. Б.Бат-Эрдэнэ гишүүн. 

Б.Бат-Эрдэнэ: - Баярлалаа. Би нэг юм асууя. Ер нь санал, асуух юм гарсан даа. Гэхдээ байна шүү дээ, бид ингээд Их Хурал өөрийнхөө баталж гаргасан хууль шийдвэрийн эсрэг, 180 градус эсрэг гэж хэлж болохоор ийм саналыг хүлээж авах гэж байна шүү дээ. Энэ бол зүгээр өнөөдөр зөвхөн биш. Байнга л ийм асуудлууд гардаг. 

Тэгэхээр ямар ойлголт олон түмэнд бий болж байна вэ гэхээр Их Хурал гэдэг байгууллага хөөрхий минь дээ зайлуул, Үндсэн хуулийг зөрчдөг, зөрчиж шийдвэр гаргадаг, гаргах гаргахдаа бүр алд дэлмээр зөрүүлж гаргадаг гэсэн нэг ийм ойлголт бий болоод байна шүү дээ. Тэгэхээр энэ талаар Байнгын хороо дүгнэлт хийж байгаа юм байна уу, үгүй юу? Одоо ингээд нэг шийдвэр гаргаад, зөвхөн орон нутгийн сонгуультай холбоотой, багийн Засаг дарга нарыг сонгохтой холбоотой шийдвэр, хууль гараад ингээд хэрэгжүүлэх гээд, улс орон даяар улсын хөрөнгө мөнгө хичнээн мөнгө урсав, хичнээн амьтны цагийг үрэв, хичнээн улсын ажил албыг үрэв? Тэгээд эцэст нь ганцхан шийдвэр гаргаад л. 

Ер нь Үндсэн хуулийн цэцэд иргэдийн зүгээс өргөдөл гаргаж байгаа гэж байгаа. Гэтэл ард талд нь тодорхой сонирхол бүлэг, тодорхой улс төрийн сонирхол байгаа шүү дээ. Өргөдөл өгүүлдэг, тэгээд үүнийг нь хэлэлцээд Цэц шийдвэр гаргадаг. Шийдвэрийг нь зарим тохиолдолд хүлээж авдаг. Ийм юмаа ер нь нэг цэгцлэх, энэ тал дээр дүгнэлт хийж нэг чиг болгохгүй бол болохгүй байна. Би бол ийм бодолтой байгаа. Энэ талаар ер нь ямар юу байна? Тэгээд энэ бол одоо онолын, жишээлбэл хууль зүйн шинжлэх ухааны онолын маргаантай асуудал гээд ингэж таглаад л тэгээд одоо ийм зөрүүтэй юм гараад ингээд байдаг чинь таарахгүй гэж би үзээд байгаа юм. 

Д.Дэмбэрэл: - Ө.Энхтүвшин дарга хариулъя. 

Ө.Энхтүвшин: - Ноднин жил 2008 оны 5 дугаар сард энэ хуулийг баталсан л даа. Бүгдээрээ ярьж байгаад, ажлын хэсэг дээрээ хэд хэд ярьж байгаад, тэр үед манай Төрийн байгуулалтын байнгын хороог Д.Дондог дарга ахалж байсан. Олон дахин ярьж байж хийсэн ажил. Монгол Улсын Ерөнхийлөгчөөс өргөн барьсан. Тэгээд энэ хууль батлагдаж гараад өнөөдөр Үндсэн хуулийн цэц дээр очиж байна. Ер нь олон асуудалд ийм юм гараад байхад бас төвөгтэй л дээ. Их Хурлын ажлын үр дүн. 

Гэхдээ үнэхээр Үндсэн хууль зөрчсөн тийм заалт хэрвээ тэр дотор байгаа бол тэрийг засаж бай гээд Үндсэн хуулийн цэц гэдэг ийм том байгууллага байж байгаа юм болохоор, хуулиа манаад байж байгаа юм болохоор одоо тэр дагуу л явж байна л даа. Тэгээд бүгдээрээ л одоо ноднин жил 2008 оны 5 дугаар сард ярьсаар ярьсаар байгаад л баталсан ийм л хууль байгаа даа. 

Д.Дэмбэрэл: - Цэцийн дүгнэлт гарах, Ерөнхийлөгч хориг тавих чинь ер нь хэнд ч ойлгомжтой процесс шүү дээ. Тэр шат шатандаа л өөрийн эрхээ хэрэгжүүлээд, Цэц бол хоригоо тавиад гардаг. Энэ бол Улсын Их Хурал муу хууль гаргасны төлөө асуудал гарч ирж байгаа гэж ингэж ойлгох нь угаасаа буруу л байхгүй юу. Цэц бол үнэхээр алдаатай байна гэвэл Цэцээр хориг тавиулж засах нь зөв шүү дээ. 

УИХ-ын гаргасан юм болгон өөгүй сайхан, бүхнийг чадах тийм юм гараад ирсэн явж байна гэж тийм юм байхгүй. Ойлголтын асуудал шүү дээ. Энэ бол Монголын практикт бараг 20-иод жил хэрэглэгдээд, ард түмэн ойлгож байгаа байх. Цэц тавьдаг хоригоо тавьж, тэрийг нь авч хэлэлцээд УИХ хүлээж авна, авахгүйгээ шийддэг. Ерөнхийлөгч хориг тавилаа гэхэд, мөн хууль гарсны төлөө хориг тавьж байгаа биш, угаасаа зарчмын асуудал байвал хоригоо л тавьдаг. Хууль ингэж л босдог процесс шүү дээ. Одоо манай хуульч гишүүн Б.Бат-Эрдэнэ үүнийг энэ телевизэд ойлгуулж өгөх байх гэж бодож байна. Ингээд гишүүд,  Д.Ганхуяг гишүүн асуулт асуух гэсэн үү, үгүй юу? 

Байнгын хорооны санал, дүгнэлт. Цэцийн дүгнэлттэй холбогдуулаад үг хэлэх гишүүн байна уу? Ж.Сүхбаатар гишүүн кнопоо, Х.Тэмүүжин, Ж.Сүхбаатар, Р.Гончигдорж гурав. Б.Бат-Эрдэнэ, Ж.Батсуурь, Р.Буд хоцорлоо. Би одоо алх цохисоноос хойно л дарлаа даа гишүүд. Х.Тэмүүжин. Х.Тэмүүжин гишүүн.

Х.Тэмүүжин: - Өчигдөр Хууль зүйн байнгын хороогоор Цэцийн дүгнэлттэй холбогдуулаад асуудал хэлэлцэх явцад Ц.Нямдорж гишүүн, Р.Гончигдорж гишүүн бид хэд бас нэг байр суурьтай шахам байсан. Ер нь өмнө нь ийм практик дэгээр бас жаахан хязгаартай гэж гишүүд яриад байх шиг байна лээ. Тэгээд УИХ өөрийнхөө эрх хэмжээг ингээд хязгаарлах ёстой юм уу, үгүй юу мэдэхгүй байна. Цэцийн дүгнэлтийг бүхэлд нь дэмжинэ, дэмжихгүй гэж санал хураахаасаа гадна дотор байгаа дурьдсан зүйлүүдтэй нь холбогдуулж тусгайлан санал хурааж болдог юм уу, үгүй юм уу? 

Өчигдрийн хуралдаан дээр юу яригдсан гэхээр тухайлан Цэцийн дүгнэлтэд дурьдагдсан тэр нутгийн өөрөө удирдах ёсны байгууллага нь дээд шатны байгууллага гэдэг Үндсэн хуулийн 62 дугаар зүйлийн 2 дахь хэсэг нь байна уу, хоёр дахь хэсгийн заалтыг бол дэмжихгүй байна гэсэн саналууд гарч ирсэн л дээ. Цэц Ж.Бямбадорж дарга энийг тайлбарлаж байхдаа бас тиймэрхүү парадокс гаргаж байх шиг байна лээ. 

Өөрөө удирдах ёсны байгууллагад дээд шатны байгууллага гэж байдаггүй юм. Гэхдээ бид ойлгохдоо өөрөө удирдах ёсны байгууллага гэдгийг нь бусад байгууллагуудыг гэж ойлгоод, тэгээд Засгийн газар болон гүйцэтгэх эрх мэдлийн байгууллагуудаас өөрөө удирдах ёсны байгууллагуудад өгч байгаа шийдвэр эсвэл тэндээс эрхийг нь шилжүүлэн авч байгаа нөхцөл байдлуудыг ойлгоод бид ингэж тайлбарласан юм гэж ярьж байгаа. Тэгээд ийм байдлаар бид энэ дүгнэлтээ хавсраад энэ 62 дугаар зүйлийн 2 дахь хэсгийг нь дэмжээд явуулчих юм бол Үндсэн хуулийн цоо шинэ практик тогтох гэж байгаа байхгүй юу. Өөрсдөө дээд шатны байгууллага байхгүй гэж хэлж зөвшөөрсөн мөртлөө дүгнэлтээрээ дээд шатны байгууллага гэдэгт нь Засгийн газар болон өөр бусад байгууллагыг багтаагаад ойлгуулж байгаа юм. 

Ийм нөхцөлд дараа дараагийн алхмууд дээр Цэц дүгнэлтээрээ өөр зүйлүүдийг хавсарч оруулж ирээд байвал УИХ нэг л санал хураадаг юм гэдэг байдлаараа Цэцийн дүгнэлтийг нэг бол дэмжинэ, нэг бол дэмжихгүй гэдгээрээ дотор нь дэвшилттэй, дэвшилтгүй байгаа санаануудыг ингээд Цэцийн дүгнэлтээр баталгаажуулаад яваад байх юм уу, үгүй юм уу? 

Энэ чинь эцсийн дүндээ юу болж хувирах вэ гэхээр Үндсэн хуулийн практик болоод шууд доошоогоо буугаад явна шүү дээ. Тэгэхээр би хувьдаа ямар саналтай байна вэ гэхээр Цэцийн дүгнэлттэй холбогдуулаад хоёр хэсэгчилсэн санал хураах боломж байна уу? Тийм байвал хоёр хэсэгчилсэн санал хураая гэсэн саналтай байна. 

Д.Дэмбэрэл: - Баярлалаа. Тэр сүүлийнх нь асуулт маягийн л юм боллоо. Тэрийг бодож байгаарай. Ж.Сүхбаатар гишүүн үгээ хэлье. Ө.Энхтүвшин дарга бодож байя. 

Ж.Сүхбаатар: - Нэгдүгээрт энэ Үндсэн хууль зөрчсөн үү гэхээр миний хувьд энэ Үндсэн хууль зөрчөөгүй гэдэг зарчмын байр суурь илэрхийлж байгаагийн гол утга нь магадгүй баг, хорооны Засаг даргыг төрийн улс төрийн албан тушаалаас гаргаж, төрийн захиргааны албан тушаалд шилжүүлсэн нь тухайн Төрийн албаны тухай хуулийн ерөнхий бүтэц, үзэл санаатай зөрчилдөж байж магадгүй юм. Гэхдээ Үндсэн хуультай бол зөрчилдөөгүй гэж хатуу байр суурьтай байгаа. Яагаад вэ гэхээр баг, хорооны Засаг дарга гэдэг бол сум, дүүрэг, аймаг, нийслэлийн Засаг дарга буюу улс төрийн бодлогыг хэрэгжүүлдэг улс төрийн албан тушаалтан байх ийм бодит амьдралын бөгөөд хууль зүйн шаардлага байхгүй байгаа юм. 

Энэ баг, хорооны Засаг дарга гэдэг бол төрд захирагддаг, Засгийн газарт захирагддаг, гол нь Үндсэн хуульд зааснаар хууль тогтоомж, Засгийн газар, харъяалах дээд шатны байгууллагын шийдвэрийн биелэлтийг хариуцдаг ийм этгээд, засаг төрийн төлөөлөгч байх ёстой. 

Тэгээд бид олон жил ярилаа шүү дээ. Намыг намсгаж, төрийг төвийлгөнө гэж. Тэгээд намыг намсгана, төрийг төвийлгөнө гэдэг чинь дээд шатандаа биш, доод шатандаа шүү дээ. Дээд шатандаа бол бид улс төрийн намын үүрэг ролийг сайжруулах, нэмэгдүүлэх, хариуцлагыг нь өндөржүүлэх шаардлага бол байгаа байх. Тэгээд энэ зарчмын ийм чухал ач холбогдолтой энэ шийдвэрийг өмнөх парламентын хууль тогтоогчид гаргасан. Тэгээд энэ нь харамсалтай нь Үндсэн хууль зөрчсөн гэж байгаа юм. Гэтэл Үндсэн хууль яагаад зөрчөөгүй юм бэ гэхээр одоо энэ аймгуудад явагдсан шалгалтад орсныг харахаар 6486 хүн бүртгүүлж, 6287 хүн орсноос 4624 хүн тэнцсэн байна. 

Тэгэхээр одоо тэнцээгүй хүмүүс чинь улс төрчдийг улс төр гэж ийм хүчтэй юм байдаг юм байна, дээр нь улс төрийн нам гэж ийм хүчтэй байдаг юм байна, цаашид энэ Монголын төрийн энэ бодлого үйл ажиллагаа бол энэ улс төрөөс, хүлээснээс нь гаргахгүй юм байна. Тэгэхээр цаашдаа ер нь энэ олон хүмүүс сэтгэл зовж байж сая намын гишүүнээсээ түдгэлзсэн байхгүй юу, одоо манай намын ч гэсэн. Тэгэхээр энэ олон гишүүд түдгэлзсэн хүмүүс асар их хохирсон. Намын үүрийнхээ дарга нарыг өгсөн. Тэгвэл одоо энэ улсууд энэ Монголын төр ингэж хүмүүсээр тоглодогоо болих хэрэгтэй байхгүй юу. 

Тэгээд дээр нь би энэ бодитой үнэн хэлж байгаа нь хууль зүйн хувьд бол ямар нэгэн дээд шатны байгууллагын эрхийг хязгаарласан зүйл байхгүй. Төрийн албаны төв байгууллага бол тэр тусмаа дээд шатны нутгийн өөрөө удирдах байгууллагын дээд шатны байгууллага биш, хөндлөнгөөс нь оролцсон биш. Энд харин Төрийн албаны төв байгууллага хуульд заасан эрхийнхээ дагуу туслалцаа үзүүлж, нэр дэвшигчдийн бааз суурийг бий болгож өгч, тэгээд энэ дэлхийн улс орнуудад бол хамгийн гол юм нь төрийн буюу нийтийн албан тушаалыг хаших тэгш боломжийг бүрдүүлж байна уу гэдэг л Үндсэн хууль зөрчсөн эсэх асуудал болдог. 

Гэтэл яг нөгөө үндсэндээ бол халхавчлаад, шулуухан л хэлье л дээ тийм ээ. Хэрвээ бид пропорциональ систем рүү шилжинэ гэж бодож байгаа бол баг, хорооны Засаг даргыгаа уг нь захиргааны албан тушаалд оруулах нь зөв байсан юм. Хэрвээ мажоритараар оруулна гэж байгаа бол зарим хүмүүст хэрэг болно.  Тооцсон байгаа. Гэхдээ харамсалтай нь бид бас энэ баг, хорооны Засаг даргыг бусад аймаг, нийслэлийн Засаг даргатай адилтгаж үзэж байгаа нь буруу байхгүй юу энэ чинь. Адилхан ажил биш шүү дээ. Иргэдийн төлөөлөгчдийн хурлаас нэг нэр дэвшүүлж байна, нөгөөхийг нь яагаад Иргэдийн нийтийн хурлаас дэвшүүлж байгаа юм бэ гэхээр баг, хорооны дарга чинь улс төржсөн биш, алагчилдаггүй, яг тэр намын шалгуур нь чухал биш, иргэдэд ойрхон байх ёстой, ийм л хүн шүү дээ. 

Тэгээд 1554 багийн Засаг даргыг бид эргээд улс төрийн намын харъяалалд нь одоо гишүүнчлэлийг нь сэргээх байдлаар ингэж оруулж ирж байна. Энд хууль тогтоомжийн тогтворгүй байдал бол хамгийн гол нь Монголын төрийг сульдаах дахин нэг ийм алхам болсон учраас миний хувьд улс төрийн талаас ч тэр, бусад талаас нь ч тэр ойлгохыг хүсэхгүй байгаа. Хамгийн гол нь төрийн, энэ олон жил ярьсан юм бол, энийг хийх гэж энэ парламентад орж ирсэн юм бол энэ парламент дараа дараагийн парламентууд юмаа сайжруулаад явах ёстой болохоос биш муужруулаад явах ёсгүй л гэж бодож байна. Одоо цаана нь Улаанбаатар хотын 132 байна уу, 133 байна уу хорооны Засаг даргын юм үлдэж байгаа. Тэгээд одоо энд чинь юу болж байна вэ гэхээр ерөөсөө нэг улс төрийн маягаар орж ирээд, нийгмийн нэг хэсэг нь гадуурхагдаж үзэн ядаж байна шүү дээ. 

Д.Дэмбэрэл: - Баярлалаа. Р.Гончигдорж гишүүн. Уучлаарай. Р.Гончигдорж гишүүн хүлээж бай. 

Зэвсэгт хүчний 015 дугаар ангийн хурандаа н.Батболд ахлагчтай дайчид УИХ-ын чуулганы ажиллагаатай танилцаж байна. Та бүхэнд УИХ-ын гишүүдийн өмнөөс баяр хүргэж, ажлын амжилт хүсье.

Р.Гончигдорж гишүүн. 

Р.Гончигдорж: - Баярлалаа. Энд хоёр зүйлийг ялгая гэж бодож байгаа юм. Нэгдүгээрт нь нэгэнт одоо байгаа Үндсэн хууль тэр Үндсэн хуулийг зөрчсөн тухай асуудал, нөгөө нь одоо байгаа Үндсэн хуульд нутаг дэвсгэр, засаг захиргааны нэгж, түүний удирдлагын тухай хэсгүүдэд цаашдаа боловсронгуй болгож, өөрчлөлт оруулж болох зарим нөхцөл байдал, шалтгаанууд үүсээд байгаа гэсэн энэ хоёр зүйлийг салгах ёстой юм гэж. Би гишүүдийн хэлж байгаа зүйлүүд бол энэ хоёрдугаар хэсэгт хамаарсан үзэл бодлууд энэ Үндсэн хуулийн цэцийн энэ өдөр дүгнэлт рүү бас нэвчиж ороод байна гэсэн ийм ойлголттой байгаа. (10:25-11:25 Б.Энхмаа)

Өнөөдөр бид байгаа Үндсэн хууль, тэр байгаа Үндсэн хуулийг одоогийн үйлдлийн хууль  зөрчиж үү, үгүй юу гэдэг дээр төвлөрч ярих нь зүйтэй гэж ингэж үзэж байгаа юм. Энэ үүднээсээ яах ч аргагүй, энэ бол Үндсэн хуулийг зөрчсөн гэдэг нь зөвшөөрөхөөс аргагүй гэж. Тэр нь юу вэ гэхээр иргэдийн Хурлаас дэвшүүлээд  тэгээд сумын Засаг дарга томилно гэсэн энэ заалтыг зөрчжээ гэдэг нь. Энд Ж.Сүхбаатар гишүүн ойлгож байгаа, мэдэж байгаа. Ер нь засаг захиргааны нэгж, түүний удирдлагын тухай хуульд энэ өөрөө удирдах ёсны удирдлага, төрийн захиргааны удирдлагын хосолмол хэлбэрийг бий болгож, энэ хосолмол хэлбэрийн илэрхийлэл нь нэг талаас өөрийн удирдлагын байгууллагынх нь зүгээс  иргэд нь оролцож сонгодог, санал дэвшүүлдэг, нөгөө талаас захиргааны удирдлагын нэвчилт нь дээд шатны Засаг даргаас нь томилсон  томилгоо хоёр дээр энэ  зангилаа үүсдэг. Энэ бол Үндсэн хуулийн гол үзэл санаа. 


Ж.Бямбадорж дарга хэлсэн, яг энэ өгүүлбэрүүд бол багийн Засаг дарга дээр адил, сумын Засаг дээр ч адил, аймгийн Засаг дарга дээр ч адил гэж. Энэ адилсгасан нөхцөл байдал өөрөө юуг хэлж байна вэ гэвэл энэ болгон дээр яг адилхан юм гэж. Энэ агуулгаараа магадгүй өөр нэг иргэний гаргасан үүнийг улс төрийн албан тушаалаас нь төрийн захиргааны албан тушаал руу оруулсан нь Үндсэн хууль зөрчжээ гэдгийг ч би бас дэмжиж байгаа юм.


Цаашдаа Үндсэн хуулиа өөрчлөөд үүнийг жинхэнэ төрийн захиргааны алба юм уу, ерөөсөө Засаг даргын бие төлөөлөгч болгодог ийм хэлбэр, шууд томилдог хэлбэрүүд, энэ бол өөр асуудал. Нөгөө талаас энд ерөөсөө сумын Засаг даргатай адилхан. Бид төлөөлөн сонгох зарчим, шууд сонгох зарчим хоёр бол бодит амьдрал дээрээ гарсан учраас л багийг нийтийн Хурлаас нь, сумыг, сумын нийтийн Хурлаас гэж байхгүй. Тийм учраас нэгэнт сумын иргэдийн Хурлын төлөөлөгчдөө гаргачихсан учраас тэр нь төлөөлөн сонгогчдын зөвлөлийн хэлбэрээр сумын Засаг даргынхаа нэр дэвшигчдийг гаргаж байгаа ийм ялгаанууд бий шүү. Тийм учраас үүнийг бид нар энэ рүү хольж яриад байх вий гэж.


Ганц гол зүйл нь бид үүнийг өөрөө удирдах ёсны байгууллагын өөрөө шийдэх асуудалд дээд шатны аливаа байгууллага хутгалдан орж болохгүй гэсэн энэ асуудал дээр саяны энэ хуульд гарсан өөрчлөлт  энд гол зөрчлийг үүсгэжээ гэдгийг оруулж байгаа нь энэ бол Үндсэн хуулийг зөрчиж байна гэж хэлж болохгүй. Энэ асуудлыг оруулаад ирэх юм бол одоо энэ Үндсэн хуулийн яг адилсгах журмаар олон асуудлууд Үндсэн хууль зөрчжээ гэдгээр өнөөдөр буруутгагдана. Энд л хамгийн гол болгоомжлол байгаа юм.  Үндсэн хуулийг хэн тайлбарлах вэ гэдэг асуудал дээр бид маргаан үүсгэхээ больсон гэж ойлгож байгаа. Эцсийн бүлэгт Үндсэн хуулийн цэцийн гаргасан дүгнэлт нь энэ Үндсэн хуулийн тухайн заалтын үндсэн Үндсэн хуулийн тайлбар.


Тийм учраас бид яг үүнтэй адилсгаад ерөөсөө саяны асуудлыг энэ дээд шатных нь оролцжээ гэдэг ойлголтоор  байх юм бол маш олон  томилгоо болон маш олон сонгуулийн үр дүнгүүдийг ингэж Үндсэн хууль зөрчжээ гэдгээр оруулна. Ийм учраас Х.Тэмүүжин гишүүний хэлээд байгаа тэр зүйл бол үнэхээр бид цаашаа дэг дээр анхааръя. Үндсэн хуулийн цэцийн дүгнэлт нь хэд хэдэн заалтыг зөрчжээ гэдгээр орж ирэх юм бол заалт болгон дээр нь энэ заалтыг зөрчиж үү, энэ заалтыг зөрчиж үү гэдэг болгон дээр нь санал хураагаад, Үндсэн хуулийн цэцэд үүнийг нь зөрчсөнийг нь дэмжиж байна, үүнийг зөрчөөгүй гэж үзэж байна гэж ингэж Үндсэн хуулиа бүхэлдээ бид хамгаалахгүй юм бол нэг зөрчсөн заалтаар зөрчөөгүй олон заалтууд хамт зөрчигдсөн гэдэг юм руу ороод байна шүү.


Д.Дэмбэрэл: - Б.Бат-Эрдэнэ гишүүн

Б.Бат-Эрдэнэ: - Д.Дэмбэрэл дарга аа, та индэр, микрофон ашиглаад хүний хэлсэн үгний дараа дандаа мушгиж байдаг, мурьж байдгаа болих хэрэгтэй. Та ерөөсөө мурих мэхэнд бас гарамгай хүн шүү. 


Ер нь бодитой бидний гаргасан энэ хууль шийдвэрийн, товчхондоо хэлбэл энэ төр, улс төрчдийн үнэндээ золиос гэдэг юм уу? Ард түмэн бол зовж байна. Хичнээн улс яг энэ  анхан шатанд чинь, энэ олон баг, хороонд сэтгэл санааны хямрал авав, хөрөнгө мөнгө гарздав? Цаг заваа үрэв? Энэ бол бодитой тодорхой асуудал. Үүнийг бид үзэх ёстой. Жишээлбэл, энэ Үндсэн хуулийг ингэж алд дэлмээр зөрүүлж шийдвэр бид гаргах эрхгүй, гаргах бололцоо ч байхгүй. Бидэнд мэргэжлийн арга зүйн туслалцаа үзүүлдэг хичнээн байгууллага байна вэ? Таны мэдлийн Их Хурлын Тамгын газар, энэ Байнгын хороод чинь бүгд референт, ажлын алба бүх юмнууд нь байж байна. Дээд зэргийн шигшигдсэн ийм хуульчид, бүрэлдэхүүн ажиллаж байгаа шүү дээ.


Ийм учраас үүнийгээ бид нар үзэх хэрэгтэй, дүгнэлт хийх хэрэгтэй, цаашдаа бодох ёстой гэсэн ийм саналыг би хэлж байгаа.


Д.Дэмбэрэл: - Баярлалаа.  Ж.Батсуурь гишүүн

Ж.Батсуурь: - Баярлалаа.  Баг, хорооны Засаг дарга нь өөрөө улс төрийн албан тушаалтан байж болохгүй, өөрөөр хэлбэл төрийн захиргааны гэсэн энэ шилжилт нь өөрөө Үндсэн хууль зөрчсөн гэдэг агуулгаар явахаас биш, шалгуур тавьж болохгүй гэсэн ойлголт нь Үндсэн хууль зөрчсөн гэж авч үзэх гээд байх шиг байна. Тэгэх юм бол энэ аймаг, нийслэл, сум, дүүргийн Засаг даргад нэр дэвшигч нь дараахь шаардлагыг хангасан байна, дээд боловсролтой, төрийн албанд З-аас доошгүй жил ажилласан гэдэг тавьсан бүх шалгуур чинь өөрөө Үндсэн хууль зөрчсөн агуулгатай болж хувирна. 


Тийм учраас тэр заалтыг нь Төрийн албаны тухай хуульд, мөн энэ нутаг дэвсгэрийн нэгж, түүний удирдлагын тухай хуульд оруулах гэж байгаа өөрчлөлтүүд дээр чинь тавьсан шалгуурыг нь багийн Засаг даргад тавьсан ганцхан шалгуурыг Үндсэн хууль зөрчсөн байна гээд хасахаар аймаг, нийслэл, сум, дүүргийн Засаг дарга мөн адилхан нэр дэвшиж сонгогддог албан тушаалтанд тавьсан шалгуурыг нь мөн адил хасах уу гэсэн ийм асуудал гарч ирж байгаа юм.


Түүнээс гадна төрийн захиргааны албан хаагч нь Хурлын төлөөлөгч байж болохгүй гэсэн Төрийн албаны өөрчлөлт бас ороод ирсэн шүү дээ. Энэ нь мөн адилхан Үндсэн хууль зөрчсөн болж таарах гээд байна шүү дээ. Яг ингээд агуулга, зорилгоор нь аваад үзэх юм бол  тэгээд нутаг дэвсгэрийн нэгж, түүний удирдлагад ямар нэгэн хөгжил, дэвшлийн төлөө шалгуур тавьж болохгүй гэсэн ийм агуулга гарч ирэх үү гэсэн ийм асуудлууд гарч байгаа учраас үүнийг бас ялгаж, салгаж авч үзэхгүй бол одоо тэр хоёр хуульд өөрчлөлт оруулах гэж байна л даа. Тэр багийн Засаг дарга нарт тавьсан шалгуурыг нь хасах гэж байна. Тэгэхээр  аймаг, нийслэл, сум, дүүргийн Засаг даргад нэр дэвшигчид тавьсан шалгууруудыг нь мөн адил хасахгүй бол болохгүй биз дээ гэсэн ийм үндсэн асуудлууд гарч ирж байгаа юм. Тэгэхээр үүнийг нэгэн адил авч үзэх шаардлагатай байна.


Д.Дэмбэрэл: - Гишүүд үгээ хэллээ. Одоо  Байнгын  хорооны оруулсан саналаар санал хураалт явуулъя. 


Горимын санал, Р.Гончигдорж.


Р.Гончигдорж: - Баярлалаа. Бид Байнгын хорооны дүгнэлтэд Үндсэн хууль зөрчжээ гэсэн дүгнэлт гаргана гэж. Бид яг энэ гарч байгаа дүгнэлтээ энэ хуулийн энэ заалт нь Үндсэн хуулийн  60.2 дугаар зүйлийг зөрчсөн гэсэн Үндсэн хуулийн цэцийн дүгнэлтийг хүлээн авсугай гэсэн тийм л заалтаар хийгээд тогтоол гаргачихвал, эцсийн үр дүн нь Үндсэн хууль зөрчсөн гэдэг нь. Тэгэхгүй үүнийг яг үнэхээр бид яг үүнийхээ нөлөөгөөр нөгөө дээд шатны байгууллага нь, доод шатныхаа байгууллагын шийдвэрийг гаргахад оролцжээ гэдгээр Үндсэн хууль зөрчжээ гэдэг дүгнэлт гаргавал энэ өөрөө маш уршигтай юм болно шүү. 


Яагаад гэвэл Үндсэн хуулийн цэцийн дүгнэлт нь өөрөө хоёр заалт зөрчжээ гээд гаргасан байгаа юм. Үүнийг хүчингүй болгох тул нэг л заалт зөрчсөн байх нь хангалттай шүү дээ. Үр дүн нь бол адилхан. Хуулийг хүчингүй болгоод өөрчлөхөд үр дүн нь адилхан. Ганцхан ирээдүйд нөгөө дээд шатных нь доод шатныхандаа оржээ гэдгийг бас давхар зөрчжээ гэвэл дараа нь яг ийм асуудлуудыг гаргаад ирэхэд Үндсэн хуулийн цэц яг үүгээр бүгдийг нь хэрчээд байхаас аргагүй болно шүү дээ.


Энэ чинь л өөрөө нөгөө төрийн болон төрийн захиргааны үйл ажиллагаанд нэлээн бэрхшээлүүдийг учруулна даа. Нэлээн бэрхшээлүүдийг учруулна. Тийм л горимын санал байна. Томъёоллоо.


Д.Дэмбэрэл: - Түрүүн бас гишүүд ийм саналууд гаргаад байсан. Одоо санал хураалт ийм байдлаар явах гэж байна шүү дээ. 


Байнгын хорооны оруулж ирсэн санал та  нар дээр байгаа байх. Эхлээд би энэ саналын томъёоллыг уншаад дараа нь тогтоол дээр энэ нь орчихсон байгаа. Тогтоол батлах тухай явж байгаа тийм ээ?  Р.Гончигдорж гишүүний саяны хэлснийг би ойлгосонгүй. Ерөнхийдөө 01 дүгээр дүгнэлтийг хүлээж авья гэсэн санал хураалт явуулъя гэж хэлж байгаа юм уу? 


Хууль зүйн байнгын хороо, Х.Жекей гишүүн.


Х.Жекей: - Энэ хуулиа барих хэрэгтэй байна. Үндсэн хуулийн цэцийн дүгнэлтийг хэлэлцэх журам гээд хууль дээр байна. Монгол Улсын Их Хурлын чуулганы хуралдааны дэгийн тухай хуулийн  32 дахь заалт. Үүний  32.1.3, 32.1.4-ийг баримтлахгүй бол болохгүй шүү дээ. Горимын санал гаргаад, завсраас нь нэг хүний хэлснээр Байнгын хороон дээр ч энэ яригдсан. Олонхиороо саналаа хураасан. Тэгэхээр тэр нь дүгнэлт болоод орсон. Тэгэхээр чинь олонхиороо шийдээд ингээд оруулж ирснийг горимын санал гэдгээр хууль зөрчиж хурааж болохгүй шүү дээ. Одоо жишээлбэл, хуульд ийм байна шүү дээ.  32.1.3-д, нэгдсэн хуралдаанд цэцийн дүгнэлт, Байнгын хорооны санал, дүгнэлтийг сонссоны дараа ил санал хураалт явуулж, хуралдаанд оролцсон гишүүдийн олонхи цэцийн дүгнэлтийг дэмжсэн бол түүнийг хүлээн зөвшөөрөх тухай, дэмжээгүй бол эс зөвшөөрөх тухай тогтоол батална гэж, нэгд.


32.1.4-т, цэцийн дүгнэлтийг хүлээн зөвшөөрөх эсэх асуудлаар Хууль зүйн болон холбогдох Байнгын хорооны санал, дүгнэлт зөрвөл нэгдсэн хуралдаан дээр Хууль зүйн байнгын хорооны санал, дүгнэлтээр эхэлж санал хураалгах бөгөөд энэ санал эс дэмжигдвэл холбогдох Байнгын хорооны санал дэмжигдсэн гэж үзнэ гэж.  Яг энэ хоёр заалт байгаа. Хуулиа барихгүй бол болохгүй шүү дээ. Горим гээд хүмүүсийн ярьснаар Их Хурлын дарга та хуулиа барьж, саналаа хураалгах нь зүйтэй байна. Баярлалаа.


Д.Дэмбэрэл: - Гишүүдийн шүүмжлэл дотор  зарим нэг авмааргүй заалт давхар яваад байна гэсэн юм хэлээд байгаа юм л даа. 


Одоо миний хураалгах гэж байгаа санал бол Хууль зүйн болон Төрийн байгуулалтын байнгын хорооны санал гэж үзэж байгаа. 


Тэгэхээр хуулийн дагуу саналыг хураалгаад явъя. Гишүүд анхааралтай хандъя. Би саналын томъёолол уншъя.


Төрийн албаны тухай хуулийн 7 дугаар зүйлийн 7.1.12-ын баг, хорооны Засаг дарга гэсэн заалт. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн  26 дугаар зүйлийн  26.2 дахь хэсгийн төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн   Жардугаар зүйлийн  2 дахь хэсгийн Засаг даргын тухай баг, хорооны хурлаас нэр дэвшүүлж, баг, хорооны Засаг даргыг харъяалах сум, дүүргийн Засаг дарга тус тус 4 жилийн хугацаагаар томилно.


Жаран хоёрдугаар зүйлийн 2 дахь хэсгийн нутгийн өөрөө удирдах байгууллагын эрх хэмжээний асуудлыг дээд шатны байгууллага нь шийдвэрлүүлж үл болно гэснийг тус тус зөрчсөн байна гэсэн Үндсэн хуулийн цэцийн  2009 оны 01 дүгээр дүгнэлтийг хүлээн зөвшөөрье гэсэн саналаар санал хураалт явуулъя.


Гишүүд 2009 оны 01 дүгээр дүгнэлтийг, тэгэхдээ урьд талд нь тодотголтой өгүүлбэрүүдийг би уншлаа шүү. 


Ингээд санал хураалт явуулъя. 


57 гишүүн санал хураалтад оролцож,  34 гишүүн зөвшөөрч, 59.6 хувийн саналаар цэцийн дүгнэлтийг хүлээж авч байна.


Үүнтэй холбогдуулаад Улсын Их Хурлын тогтоол байгаа.  Үндсэн хуулийн цэцийн  2009 оны  01 дүгээр дүгнэлтийн тухай

Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн  32.1.3 дахь заалтыг үндэслэн Монгол  Улсын Их Хурлаас ТОГТООХ нь:


1. Төрийн албаны тухай хуулийн 7 дугаар зүйлийн  7.1.12 дахь заалтын баг, хорооны Засаг дарга,  Монгол Улсын Засаг, захиргаа нутаг дэвсгэрийн нэгж, түүний удирдлагын тухай хуулийн  26 дугаар зүйлийн  26.2 дахь хэсгийн төрийн албаны шалгалт өгч тэнцсэн иргэнийг гэсэн нь Монгол Улсын Үндсэн хуулийн  Жардугаар зүйлийн 2, Жаран хоёрдугаар зүйлийн 2 дахь хэсгийг тус тус зөрчсөн гэсэн Үндсэн хуулийн цэцийн  2009 оны 3 дугаар сарын 4-ний өдрийн 01 дүгээр дүгнэлтийг хүлээн зөвшөөрсүгэй.


2. Энэ тогтоолыг батлагдсан өдрөөс нь буюу  2009 оны З дугаар сарын 12-ны өдрөөс эхлэн дагаж мөрдсүгэй гэсэн тогтоол байна. Тогтоолыг баталъя гэсэн санал хураалт явуулъя. 


Санал хураалтад  59 гишүүн оролцож,  44 гишүүн зөвшөөрч, 74.6 хувийн саналаар тогтоол батлагдаж байна.


Тогтоолыг өнөөдрөөс дагаж мөрдөнө гэж байгаа. Энэ дээр эцсийн найруулгын саналтай гишүүн байна уу? Найруулгыг сонслоо.

Ө.Энхтүвшин, та тогтоолын эцсийн найруулга дээр үг хэлэх гэж байна уу? Ө.Энхтүвшин.

Ө.Энхтүвшин: -  Тэгэхээр сая гишүүдийн асуугаад байгааг энэ дээр нэг мөр ойлголттойгоор явах гэж байгаа биз. Тэр  3 сарын 4-нөөс өнөөдөр З сарын  13-ны хооронд явсан тэр ажлыг нэгд, өнөөдрийнхөө энэ дагуугаар ойлгож шийдвэрлэнэ гэсэн байдлаар ойлгоод явах гэж байна тийм ээ? Түдгэлзсэнээс өнөөдрийг хүртэлх. Хууль маань өнөөдрөөр явах гэж байна. Завсрынх нь яг үүгээрээ явна биз дээ. Түдгэлзсэнээс хойших нь. Түдгэлзсэнээс өнөөдрийг хүртэлх завсрын хугацаа байна шүү дээ.  

Д.Дэмбэрэл: - Ө.Энхтүвшин дарга аа, энэ ойлгомжтой юмыг та, дахиад үүнийг хэн ч хэлэхэд хэцүү. Амьдрал өөрөө шийдээд, шийдээд явсан. Түүгээрээ яваад, одоо өнөөдрөөс эхлээд дагана. Энэ  10-аад хоногийн дотор юу болсон бэ гэдэг нь тэр шүүх дээрээ маргаан үүсээд очвол очоод, үгүй бол амьдралаараа яваад дуусна шүү дээ. Бид нар 4-нөөс 13-ны хоорондох юмыг яг тэгнэ гэж хэлэхэд хэцүү л байна шүү дээ. Үүнийг бид хариулахад хэцүү байна шүү дээ. 

Цэцийн дарга сая хариулсан. 4-нөөс хойш наад хууль чинь түдгэлзсэн байх шүү, заалт чинь гээд хэлсэн шүү дээ. Одоо түдгэлзсэн хууль хүчингүй болсон. Одоо тэгээд ойлгомжтой, тэгээд л явна. Үүнийг ингээд зогсооё, гишүүд ээ.

Төрийн албаны хуульд өөрчлөлт оруулах тухай
Нэгдүгээр зүйл. Төрийн албаны тухай хуулийн  6 дугаар зүйлийн 6.1.12 дахь заалтын бүх шатны Засаг дарга болон аймаг, нийслэл, сум, дүүргийн  Засаг даргын орлогч гэж өөрчлөн найруулсугай.

Хоёрдугаар зүйл. Төрийн албаны тухай хуулийн 7 дугаар зүйлийн  7.1.12 дахь заалтыг хүчингүй болсонд тооцсугай.

Гуравдугаар зүйл. Энэ хууль батлагдсан өдрөөс нь буюу  2009 оны З дугаар сарын  12-ны өдрөөс эхлэн дагаж мөрдөгдөнө.

Санал. Н.Батбаяр гишүүнд микрофон өгье.

Н.Батбаяр: - Баярлалаа. Одоо бид нар хуулиа батлах гэж байна шүү дээ. Хуулиа батлахдаа сая уншихдаа З сарын 12-ноос буюу өнөөдрөөс батлах гэж байна. Тэгэхээр З сарын 4-нөөс 12-ны хоорондох чинь маргаантай үлдэх гэж байна. Тэгэхээр Үндсэн хуулийн цэц шийдвэр гарснаараа тухайн хуулийн үйлчлэл зогсдог утгаар хууль зогссон. Тэгээд бид нэгэнт Үндсэн хуулийн цэцийн шийдвэрийг хүлээж авсан юм чинь өнөөдөр гаргаж байгаа хуулийнхаа мөрдөх хугацааг нь З сарын 4-нөөс гээд заавал ямар нэгэн маргаангүй болно. Тийм учраас мөрдөх хугацааг Үндсэн хуулийн цэцийн түдгэлзүүлсэн өдөр буюу 3 сарын 4-нөөс гэдгээр явъя гэсэн санал оруулж байна.

Д.Дэмбэрэл: - Хуулийг урагшлуулж мөрдье гэж үү.  Амьдрал өөрөө аваад явна л даа. Хууль зүйн байнгын хорооны дарга Х.Жекей
Х.Жекей: - З сарын 4-нд Үндсэн хуулийн цэц хуулийн хүчин төгөлдөр хугацааг түдгэлзүүлсэн байгаа. Тэгэхээр энэ хууль үйлчлэхгүй байж байгаа. З сарын 4-нөөс өнөөдрийг хүртэл энэ түдгэлзсэн заалтаар ямарваа нэг асуудал шийдэгдсэн байвал энэ хууль зөрчсөн болж байгаа. Тэгэхээр бид 4-нд гээд батлах юм бол хууль зөрчсөн үйлдлийг хүлээн зөвшөөрсөн хэрэг болно. Тийм учраас ерөөсөө хуулийн логик нь тэр байна. 4-н хүртэл түдгэлзлээ гэдэг чинь зогсчихлоо. Тэгээд өнөөдрөөс эхэлнэ гэдэг чинь тэгээд зогссон байгаа энэ хооронд хууль зөрчсөн үйлдлийг гаргахгүйн тулд өнөөдрөөс эхэлж байгаа. Тийм учраас Н.Батбаяр гишүүний тэр саналыг хүлээж авч болохгүй. Өнөөдрөөр яваад ингээд цаашаа явчихна шүү дээ. Түрүүн бас хариулагдлаа шүү дээ, олон удаа бид ярилаа. Тэгж ойлгоод явах хэрэгтэй.

Д.Дэмбэрэл: - Дэмий юм дээр маргаж байх шиг байна. Гишүүд ээ, түрүүн нь хариулсан байгаа. Монгол орон уудам. Мэдээлэл хүрээгүй байж болно. Цэцийн дүгнэлт гараад мэдээлэл сонссон газруудад бараг ийм юм хийгээгүй байх аа. Ганц нэг газар мэдээлэл хүрээгүй, хэрвээ асуудал шийдэгдсэн байвал тэгээд маргаан үүсвэл шүүхээр очоод шийдэгдэнэ. Үүсэхгүй бол тэгээд орхигдоод явна. Хуулиа буцааж үйлчилнэ гэж гаргаад наадах чинь болж өгөхгүй байна л даа.

Н.Батбаяр аа, бид хуулиа яагаад ингэж гаргаж байна вэ гэхээр мэдээлэл очоод ийм юм яваагүй. Цэцийн шийдвэр түдгэлзүүлсэн учраас энэ шийдвэр дээр ажиллаагүй Засаг дарга нар орон нутгийн хурлууд ажиллаагүй гэж бодоод одоо хуулиа гаргаад явъя гэж байна шүү дээ.

Х.Жекей гишүүний тайлбар зөв шүү дээ. Ийм юм явагдсан байж таарахгүй гэж бодож хуулиа гаргана гэдэг чинь зөв шүү дээ.

Д.Лүндээжанцан: - Ө.Энхтүвшин даргын ахалж байгаа Их Хурлын хуулийн ажлын хэсэг байгаа. Энэ дотор Их Хурлын хуульд бас бид жижигхэн шинэ кейс [хайрцаг, сав] гараад ирж байгаа юм.  Энэ Үндсэн хуулийн цэц мөн хориг тавиад түдгэлзэж байгаа. Ерөнхийлөгчийн хориг зэргийг хүлээж авахтай холбогдуулаад дагаж мөрдөх хугацааны асуудлыг хүчин төгөлдөр болох хугацааны асуудлыг авч үзэхдээ хэрэв Улсын Их Хурал уг хориг Үндсэн хуулийн цэцийг хүлээн зөвшөөрсөн бол тэр хориг тавьсан болон Үндсэн хуулийн цэц дүгнэлт гаргасан өдрөөс тогтоол гаргаж түдгэлзүүлсэн өдрөөс хүчин төгөлдөр болгох тухай заалтыг авч үзэх тухай асуудлыг энэ Их Хурлын дэгийн хуулийн өөрчлөлт дотор оруулж өгмөөр юм шиг байна, ер нь цаашдаа. 

Одоогийн энэ нөхцөл байдалд 4-нд Үндсэн хуулийн цэц дүгнэлтээ гаргаад  түдгэлзүүлсэн үед багийн дарга нарын сонгууль хэрвээ болсон бол, сонгууль ч гэдэг юм уу? түүнийг хашилтад хийж байна. Сонгууль мөн биш гээд байгаа юм. Энэ бол  явагдаагүй байх. Явсан ч хүчин төгөлдөр бус.

Хоёрт нь, энд зарчмын том юм байхгүй. 4-нөөс эхлээд үйлчиллээ гэхэд нэгдүгээрт 4-12-ны хоорондох 8 хоногийн асуудал бол хүчин төгөлдөр бус хуулиараа. Хуучин хуулиараа явлаа гэхэд. Шинээр тогтлоо гэхэд зай байгаа юм. Явагдаагүй юм шиг байгаа юм. Гэхдээ үүнийг 4 –нөөс эхлээд тооцож болох юм шиг байна. 

Гол үр дагавар юунд байна вэ гэхээр сая Н.Батбаяр гишүүний гаргасан саналын үр дүнд, мөнгө төгрөгтэй холбоотой, Татварын хууль байдаг юм уу? бусад хуультай холбоотой асуудлуудаар хориг юм уу, Үндсэн хуулийн цэцийн  дүгнэлт гарчихсан байж байдаг. Гэтэл  хууль хүчин төгөлдөр  болох хугацаа нь мөн ялгаагүй баталсан өдрөөсөө эхлээд, нөгөө хүлээн зөвшөөрсөн өдрөөсөө эхлээд явчихсан тохиолдолд энэ хоорондох мөнгөний асуудлыг яах вэ гэдэг асуудал гарч ирэх гээд байгаа юм, бас нэг асуудал. Зарчим байна.

Тийм учраас  мөн цэцийн дүгнэлт гарсан үед энэ татвар тавигдахгүй гээд нэг хэсэг нь тэгнэ, нэг хэсэг нь болохоор хүлээн зөвшөөрсөн хууль нь тэдний өдрөөс эхлэн мөрдөгдсөн байна гээд, ялангуяа Татварын хууль, мөнгө төгрөгтэй холбоотой асуудал дээр ийм жижигхэн ч гэсэн маргаан гарах гээд байгаа учраас гэхдээ энэ бол Татварын хууль мэдээж хэрэг зогсчихсон л байгаа шүү дээ. Цэцийн дүгнэлт хориг гарсан учраас. 

Ийм учраас тэр цэцийн дүгнэлтийн хүлээн авсан өдрөөс хойш хүчин төгөлдөр болоод явахад гэм хор байхгүй. Ерөөсөө үр дагавар учрахгүй. 

Дайнд оролцогчдын юуг 1 сарын 1-нээс эхлэн мөрдсүгэй гээд яваад ирдэг шүү дээ. Ер нь болохгүй юм юу байна вэ? энд буцааж үйлчлээд байгаа юм бол байхгүй. 

Харин өмнөх хуучин Төрийн албаны хуульд өөрчлөлт орсноор явсан багийн дарга нарын асуудлыг буцааж үйлчлэх үү? үгүй юу гэдгийг ярьж байгаа бол өөр хэрэг гэж.  Тэгэхээр энд чанарын юм байхгүй.

Д.Дэмбэрэл: - Х.Жекей зөв тайлбар өгсөн,

Х.Жекей: - Д.Лүндээжанцан даргын ярьж байгаагаар хоёр талтай яриад байна. Ийшээ нэг, тийшээ нэг.  

Энэ ийм шүү дээ. Үндсэн хуулийн тэр түдгэлзсэн заалт түдгэлзлээ гэхээр зогсож байгаа шүү дээ. Түүнээс хойш ямарваа багийн даргын сонгууль явагдсан байх юм бол тэр нь түдгэлзсэнээрээ хууль зөрчиж байгаа. Тэгэхээр чинь 4-нөөс гэвэл бүх хууль зөрчсөн үйлдлийг хүлээн зөвшөөрсөн болоод дахиад цэцэд ийм маргаан гарч ирээд тэгээд асуудал болно.

Тийм учраас 14-нөөс гээд явах хэрэгтэй.

Д.Дэмбэрэл: - Р.Гончигдорж гишүүн.

Р.Гончигдорж: - Баярлалаа. Түүх ярих юм бол Үндсэн хуулийн цэцэд маргаан үүсгээд цэцийн дүгнэлт гарснаас хойш түдгэлзүүлдэг энэ заалтыг нэлээн сүүлд оруулсан. Ингэж сүүлд оруулахад цэц бол бас хэдийнээс түдгэлзүүлэх вэ гэдэг заалт гаргаж байсан тохиолдол бий шүү. Жишээлбэл, бид бүлэгтэй байсан шүү дээ, өмнөх Их Хуралд. Тэгэхэд энэ Үндсэн хууль зөрчлөө гэсэн дүгнэлтийг гаргасан өдрөөсөө түдгэлзүүлээгүй юм. Нэлээн хэдэн хоногийн хойноос түдгэлзүүлсэн. Энэ хооронд бас засаг гэсэн юм ярьж, нэгд.

Хоёрдугаарт нь, Ерөнхийлөгч хориг тавих юм бол тэндээс түдгэлзүүлж байсан юм. Алтны татвар дээр түдгэлзүүлж байсан юм. Тэр хооронд алт гадагшаа гарч байсан юм. Яагаад гэхээр энэ чинь нэг л зүйлийг. Тухайн заалт түдгэлзэнэ гэдэг нь энэ заалтаар зохицуулагдсан харилцаа явагдахгүй байх тухай ойлголт уу, эсвэл тэр нь өмнөх хуулиар явагдах харилцаа юу? Эсвэл шинэ хуулиар явагдах харьцаа юу гэсэн З янзын юм байгаа. Өмнөхөөр явах  нь түдгэлзлээ гэхэд тэр харилцаа байгаа шүү дээ. Жишээлбэл, алт гаргах гэдэг харилцаа байгаа шүү дээ. Тэр нь хуульгүй болсон, зохицуулалтгүй болсон процесс, үйлдэл хийгдэж болохгүй гэсэн ойлголтоор хүлээж авах.  

Тийм учраас Х.Жекей даргын хэлээд байгаа дээр тийм л юманд байгаа юм. 4-нөөс энэ хооронд энэ харилцаа явагдаагүй байх ёстой. Харилцаа явагдаагүй байх ёстой буюу багийн даргын сонгуулийн асуудал явагдаагүй байх ёстой. Үндсэн хууль чинь өөрөө үүнийг нарийвчлаагүй байхгүй юу даа. Тийм учраас бид Үндсэн хуулийн дэд хууль гаргасан. Үүнийгээ л сайн ойлголцохгүй бол яг энэ дээр бид цэц дээр хэдийнээс түдгэлзүүлэх ёстой вэ? түдгэлзүүлсэн үед харилцаа явагдахгүй байх ёстой юу? Тухайн хуулийг хэрэглэхгүй байх ёстой юу? Иргэний харилцаан дээр хуулиар зохицуулаагүй болгоныг хийж болдог харилцаа байгаа шүү дээ, тийм биз дээ. Тэр чинь хамгийн осолтой нь тэр байхгүй юу? Тухайн заалт үйлдэлгүй болохоор зэрэг хуульгүй болсон гээд дураараа загнаж болох уу? үгүй юу? Тэгвэл бүр аюултай юм болно биз дээ. Үүнийг ч гэсэн бид дараа нь хуулиуддаа оруулж ирж нарийвчлах ёстой.  Үйлдэл дээрээ хийгдэх ёстой болдог байх л ёстой гэдгийг хэлэх гэсэн юм.

Түүнээс энэ тохиолдолд бид 3 сарын 4-нөөс хойших энэ хооронд ерөөсөө явагдаагүй байх ёстой гэж хэлэх гээд байна. Харилцаа явагдаагүй байх ёстой гэж.  Энэ тохиолдолд болж л байна. Бидний гарт байгаа үйлдэл. Тийм харилцаа гарсан бол тэр автоматаар хүчингүй болох ёстой. Шүүх рүү маргаан үүсгээд явдаг маргаан байж болохгүй юм шүү, ер нь бол.

Д.Дэмбэрэл: - Одоо яриагаа зогсооё, саналаа хураая. 

Би түрүүн хуулийн төслийг уншсан байгаа. Хуулийг баталъя гэсэн санал хураалт явж байна.

Санал хураалтад  58 гишүүн оролцож, 33 гишүүн зөвшөөрч, 56.9 хувийн саналаар хууль батлагдлаа.

Би түрүүн хуулиа уншсан. Дараа нь Ө.Энхтүвшин асуулт тавиад л ийм будлианд оруулчихлаа шүү дээ, өөр юм байхгүй энд. Тэгээд бид зөндөө ярилцлаа, бараг ойлголцлоо. Би хуулийг бүрэн уншсан. 

Дараагийн хуулийн төсөл.  Монгол Улсын хууль. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай.

Нэгдүгээр зүйл. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуулийн  26 дугаар зүйлийн  26.2 дахь хэсгийн төрийн албаны шалгалт өгч тэнцсэн иргэн гэснийг.

Хоёрдугаар зүйл. Энэ хуулийг батлагдсан өдрөөс нь буюу 2009 оны З дугаар сарын 13-ны өдрөөс эхлэн дагаж мөрдөнө гэсэн хуулийн төсөл байна.

Байнгын хорооны саналаар энэ хуулийг баталъя гэсэн санал хураалт явуулж байна. Хоёр дахь хуулийн төслийг баталъя гэсэн санал хураалт явуулж байна.

58 гишүүн оролцож, 42 гишүүн зөвшөөрч, 72.4 хувийн саналаар хууль батлагдлаа.

Эдгээр хуулиудын эцсийн найруулгыг хэзээ сонсох вэ? Эцсийн найруулга дээр саналтай гишүүд байна уу? 

Энэ хоёр хуулийн төслийн эцсийн найруулгыг сонслоо.

Дараагийн асуудалдаа оръё. Саяны ярилцлага бол бас нэлээд зүйлийг ойлголцоход хүрсэн байх гэж бодож байна. Манай хэвлэл, мэдээллийнхэн зөв дамжуулж өгөх хэрэгтэй. 

Улсын Их Хурал цэцийн шийдвэр хүлээж авч байгаа явдал нь муу хууль гаргасан гэдэг байдлаар тайлбарлагдахгүй гэдгийг би түрүүн хэлсэн. Ер нь буруу ойлголт өгч ярьдаг бол буруу шүү. Ерөнхийлөгч хориг тавихаар мэргэн хүн болдог, Улсын Их Хурал дутагдалтай болдог гэсэн ийм тайлбар байж болохгүй. Хууль хэлэлцэж, баталдаг. Хууль тогтоодог ерөнхий явдаг зарчим энэ шүү дээ. Энэ чинь ардчилсан зарчим. Хуучин нэг газар гаргаад тэгээд явуулдаг зарчим биш. Үүнийг зөв ойлгож манай хэвлэл мэдээллийнхэн тайлбарлах нь зүйтэй.  Бид мэтгэлцэж байгаад аль нь зөв гэдгийг л авч байна шүү дээ, эцсийн эцэст.

Дараагийн хуулиудын төслүүдийг хэлэлцье. 

Уг асуудлыг 11 цаг 55 минутад хэлэлцэж дуусав. 

Хоёр. Татварын ерөнхий хуульд нэмэлт оруулах тухай, Монгол Улсын 

Тэмдэгтийн хураамжийн хуульд өөрчлөлт оруулах тухай, Онцгой албан
татварын тухай хуульд өөрчлөлт оруулах тухай, Төрийн албаны тухай хуульд нэмэлт оруулах тухай, Эх хүүхдэд тэтгэмж олгох, хүүхэд, эх,

гэр бүлд мөнгөн тусламж үзүүлэх тухай хуульд нэмэлт оруулах тухай, 

Гаалийн тариф, гаалийн татварын тухай хуульд нэмэлт оруулах тухай 

хуулийн болон “Хүүхдэд олгох мөнгөний хэмжээ тогтоох тухай”,

“Тогтоолд өөрчлөлт оруулах тухай” УИХ-ын тогтоолын төслүүд (Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төсөлтэй холбогдсон төслүүд) 

(анхны хэлэлцүүлэг)

Д.Дэмбэрэл: - Анхны хэлэлцүүлэгт бэлтгэсэн талаар Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Д.Дамба-Очир Төсвийн байнгын хорооны санал, дүгнэлтийг танилцуулъя. Д.Дамба-Очир гишүүнийг урьж байна.

Д.Дамба-Очир: - УИХ-ын дарга, эрхэм гишүүд ээ, 

Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын төслийн хамт өргөн мэдүүлсэн Татварын ерөнхий хуульд нэмэлт оруулах тухай, Тэмдэгтийн хураамжийн хуульд өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулийн төслүүд болон Тогтоолд өөрчлөлт оруулах тухай УИХ-ын тогтоолын төслийн хэлэлцэх эсэх тухай асуудлыг 2009 оны 3 дугаар сарын 06-ны өдрийн УИХ-ын нэгдсэн хуралдаанаар хийж Төсвийн байнгын хороодод шилжүүлсэн билээ. 

Төсвийн байнгын хорооны 2009 оны 3 дугаар сарын 11-ний өдрийн хуралдаанаар дээрх хууль, тогтоолын төслүүдийн анхны хэлэлцүүлгийг хийж дараахь санал, дүгнэлтийг гаргаж байна. Үүнд: 

1. Татварын ерөнхий хуульд нэмэлт оруулах тухай хуулийн төслийг бүхэлд нь дэмжиж анхны хэлэлцүүлгээр нь батлахаар тогтсон болно.

2. Тэмдэгтийн хураамжийн хуульд өөрчлөлт оруулах тухай хуульд өөрчлөлт оруулахдаа тухайн өдрийн Монголбанкны ханшийг үндэслэн төгрөгт шилжүүлэн төлнө гэсэн одоо хүчин төгөлдөр үйлчилж байгаа хуулийн зохицуулалтыг хэвээр нь үлдээх санал дэмжигдсэн тул төслийг хууль санаачлагчид нь буцаахаар тогтлоо. 

3. Онцгой албан татварын тухай хуульд өөрчлөлт оруулах тухай хуулийн төслийн хувьд Засгийн газраас 2008 оны 4 дүгээр сарын 04-ний өдөр өргөн мэдүүлсэн Онцгой албан татварын тухай хуульд өөрчлөлт оруулах тухай, 2008 оны 9 дүгээр сарын 30-ны өдөр өргөн мэдүүлсэн Онцгой албан татварын тухай хуульд өөрчлөлт оруулах тухай, 2009 оны 2 дугаар сарын 16-ны өдөр өргөн мэдүүлсэн Онцгой албан татварын тухай хуульд өөрчлөлт оруулах тухай хуулийн төслөөс 1 дүгээр зүйлийн 2, 3, 4 дэх хэсэг, мөн зүйлийн 1 дэх хэсгийн хүснэгтийн 1-4, 8, 9 дэх заалтуудыг тус тус хасахаар тогтлоо. 

УИХ-ын гишүүн Д.Зоригтын гаргасан импортын пивоны онцгой албан татварын хэмжээг “277 төгрөг” гэснийг “0.35 ам.доллар” гэж өөрчлөх, УИХ-ын гишүүн С.Бямбацогтын гаргасан янжуур түүнтэй адилтгах бусад тамхины импортын онцгой албан татварыг 1.2 ам.доллар, дүнсэн болон түүнтэй адилтгах тамхины импортын онцгой албан татварыг 0.9 ам.доллараар тогтоох санал тус тус дэмжигдэв. 

Онцгой албан татварын тухай хуулийн 1 дүгээр зүйлийн 1 дэх хэсгийн хүснэгтийн 1 дэх мөрийн “согтууруулах ундааны үйлдвэрт худалдсан” гэснийг “согтууруулах ундааны болон эмийн үйлдвэр, мал эмнэлгийн хэрэгцээнд худалдсан” гэж өөрчлөх саналыг хуралдаанд оролцсон гишүүдийн олонхи дэмжлээ. 

Мөн архи, тамхи, спиртийн онцгой албан татварын хэмжээг нэмэгдүүлэхгүй байх санал Байнгын хорооны гишүүдийн олонхийн дэмжлэг авсан болно. 

Онцгой албан татварын хуульд дээрх өөрчлөлтийг оруулснаар Монгол Улсын 2009 оны төсвийн хуульд нэмэлт, өөрчлөлт оруулах тухай хуулийн төслийн 2 дахь хэлэлцүүлгийн үед төсвийн орлого талд онцгой татвараар нэмэгдүүлэх 17.3 тэрбум төгрөгийн орлого хасагдах болж байгааг Та бүхний анхааралд хүргэе. 

Онцгой албан татварын тухай хуульд өөрчлөлт оруулах тухай хуулийн төслийг анхын хэлэлцүүлгээр нь батлах горимын санал дэмжигдсэн байна. 

4. Төрийн албаны тухай хуульд нэмэлт оруулах тухай хуулийн төслийг бүхэлд нь дэмжиж анхны хэлэлцүүлгээр нь батлах горимын санал дэмжигдсэн. 

5. Гаалийн тариф, гаалийн татварын тухай хуульд нэмэлт оруулах тухай хуулийн төслийн хувьд Засгийн газраас өргөн мэдүүлсэн төсөлд зах зээлийн эрэл нийлүүлэлтийг зохицуулах, дотоод зах зээлийн оновчтой бүтцийг бүрдүүлэхэд дэмжлэг үзүүлэх зорилгоор тодорхой нэр, төрлийн барааны гаалийн тарифыг нэмэгдүүлэх эсхүл бууруулах эрхийг Засгийн газарт олгох саналыг дэмжих шаардлагагүй гэсэн УИХ-ын гишүүн Б.Чойжилсүрэнгийн гаргасан санал Байнгын хорооны хуралдаанд оролцсон гишүүдийн олонхийн дэмжлэг авч хуулийн төслийг хэлэлцэх шаардлагагүй гэж үзэн Засгийн газарт буцаахаар тогтов.

6. Тогтоолд өөрчлөлт оруулах тухай УИХ-ын тогтоолын төслийн хувьд импортоор оруулж ирсэн төмсний гаалийн албан татварын хувь хэмжээг УИХ-ын 1999 оны 27 дугаар тогтоолын хавсралтын хамгийн дээд хувь буюу 20.0 хувиар нэмэгдүүлэх талаар УИХ-ын гишүүн Д.Ганхуяг, Д.Дамба-Очир, Д.Арвин, Л.Гүндалай, Б.Баделхан, Ц.Даваасүрэн нарын гаргасан санал олонхийн дэмжлэг авсан болно. Тогтоолын төслийг анхны хэлэлцүүлгээр нь батлах горимын санал дэмжигдсэн билээ. 

Дээрх хууль, тогтоолын төслүүдийн талаар Төсвийн байнгын хорооноос гаргасан зарчмын зөрүүтэй саналын томъёоллыг Та бүхэнд тараасан билээ. 

УИХ-ын эрхэм гишүүд ээ, 

Татварын ерөнхий хуульд нэмэлт оруулах тухай, Тэмдэгтийн хураамжийн хуульд өөрчлөлт оруулах тухай, Онцгой албан татварын тухай хуульд өөрчлөлт оруулах тухай, Төрийн албаны тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулийн төслүүд болон Тогтоолд өөрчлөлт оруулах тухай УИХ-ын тогтоолын төслийн анхны хэлэлцүүлэг хийсэн талаарх Төсвийн байнгын хорооноос гаргасан санал, дүгнэлтийг хэлэлцэн анхны хэлэлцүүлгээр нь баталж өгөхийг хүсье. 

Анхаарал тавьсанд баярлалаа. 

Д.Дэмбэрэл: - Д.Дамба-Очир гишүүнд баярлалаа. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Су.Батболд танилцуулна. Су.Батболд гишүүнийг урьж байна.

Су.Батболд: - УИХ-ын дарга, эрхэм гишүүд ээ, 

Монгол Улсын 2009 оны төсвийн тухай хуульд өөрчлөлт оруулах тухай асуудлыг хэлэлцэхэд дагалдаж орж ирсэн Төрийн албаны тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын Байнгын хороонд шилжүүлсний дагуу тус Байнгын хороо 2009 оны 03 дугаар сарын 10-ны өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн хуралдаанд оруулж байна. 

Төрийн албаны тухай хуулийн 30 дугаар зүйлийн 30.2 дахь хэсгийн “төрийн жинхэнэ албан хаагчид” гэсний дараа УИХ-ын гишүүн Су.Батболд, Д.Дондог нарын гаргасан “төрийн албанд ажилласан хугацааг харгалзан” гэж нэмэх саналыг Байнгын хорооны хуралд оролцсон гишүүдийн олонхи дэмжлээ. 

Мөн хуулийн 38.2-ын “Төрийн албаны” гэсний өмнө “Улс орныг хамарсан санхүү, эдийн засгийн хямралыг даван туулах онцгой арга хэмжээ авахаас бусад тохиолдолд “ гэж нэмсүгэй гэснийг хуралдаанд оролцсон гишүүд санал нэгтэй дэмжсэн болно. УИХ-ын гишүүн Н.Энхболд энэ заалт нь төрийн албаны зардлыг бууруулах арга хэмжээ авч, төсвийн санхүүжилтийг хорогдуулах нь төрөөс олгож байгаа төрийн албан хаагчдад олгох төлбөрийг түр буюу бүрмөсөн зогсоох, тэдний цалин хөлс, нөхөх төлбөр, тусламж, тэтгэвэр, тэтгэмжийн хэмжээг бууруулах үндэслэл болохгүй гэсэн хуулийн заалттай зөрчилдөхгүй байх шаардлагатай гэсэн санал гаргав. 

Монгол Улсын Төрийн албаны тухай хуульд нэмэлт оруулах тухай хуулийн төслийн талаар УИХ-ын гишүүдээс зарчмын зөрүүтэй санал гараагүй бөгөөд анхны хэлэлцүүлгээр нь батлах горимын саналыг тус Байнгын хорооны хуралдаанд оролцсон гишүүд дэмжсэн тул УИХ-ын чуулганы хуралдааны дэгийн тухай хуулийн 16.3-д заасныг үндэслэн уг хуулийн төслийг хэлэлцэн батлах саналыг нэгдсэн хуралдаанд оруулж байна. 

УИХ-ын эрхэм гишүүд ээ, 

Төрийн албаны тухай хуульд нэмэлт оруулах тухай хуулийн төслийн анхны хэлэлцүүлэгт бэлтгэсэн талаархи Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.  

Д.Дэмбэрэл: - Су.Батболд гишүүнд баярлалаа. Байнгын хороодын санал, дүгнэлттэй холбогдуулж асуух асуулттай гишүүн байна уу? Р.Буд гишүүн асуултаа асууя.

Р.Буд: - Баярлалаа. Хэд хэдэн асуулт байна. Нэгдүгээрт нь,  бид аливаа ажил бүтээгдэхүүнд оногдуулж байгаа татварыг үндэсний валютаар, дандаа төгрөгөөр тооцож тавьж байя гэж үүний өмнө ярьж тохирч байсан. Гэтэл одоо импортоор оруулж ирэх архи, тамхин дээр дандаа доллараар тогтооё гэсэн ийм санал орж ирж байна. Энэ дэмжигдсэн байх юм, үүний үндэслэл юу байна вэ гэж нэгдүгээрт асууя.

Хоёрдугаарт нь, Засгийн газар тооцоод энэ архи, тамхин дээр татвар оногдуулах асуудал дээр нэлээн тооцоо хийж, хуулийн төсөл өргөн барьсан байх л даа. Энэ оны хоёр сард өргөн барьсан байна. Гэтэл үүнийг нь өөрчлөөд УИХ-ын түвшинд ярьж байгаад болъё гэж байгаа юм байна. Тэгэхээр үүнээс болж татварын орлого хэдэн төгрөгөөр буурах болж байна вэ? Ийм үндэслэл зайлшгүй байгаад байгаа юм уу? Ер нь монголын ард түмэн архинд дэндүү умбаж байна шүү дээ. Сөрөг нөлөөлөл янз янзын юм ярьдаг. Гэхдээ манайд архинаас болж байгаа хэрэг төвөг, муу тал нь нэлээн бий байх шүү. Тийм учраас үүний үндэслэл юу байна вэ гэсэн хоёр дахь асуулт байна. 

Гуравдугаарт нь, архи, пиво үйлдвэрлэдэг үндэсний үйлдвэрүүдээ дэмжих нь зүйн хэрэг байх. Гэхдээ энд өөрийн үндэсний үйлдвэрлэлийн архи болсон монгол архийг үйлдвэрлэх чиглэлээр явуулж байгаа бодлого байна уу? эсхүл гадаад, дотоодоос авчирсан спиртийг найруулах журмаар дандаа ийм хатуу, өндөр градустай архи үйлдвэрлээд байх юм уу? Бусад өндөр хөгжилтэй, бидний жишиг авч ярьдаг зарим орнуудад тухайлбал солонгос, япон зэрэг орнуудад тэр сүжү, саки гээд өөрийнхөө үндэсний бахархал болсон олон жил хөгжиж ирсэн, өв соёл нь болсон, түүхэн уламжлал нь болсон, үндэсний цэвэр бүтээгдэхүүн болсон ийм үйлдвэрлэлээ дэмжих явдал бүх түвшинд байдаг юм байна. Ер нь бусад орнуудад ч ийм зүйл байдаг. Тэгэхээр үүнийг хөгжүүлэх чиглэлээр архины үйлдвэрүүд ямар бодлого барьж байдаг юм бол, энэ чиглэлийг хариуцсан яамд ямар бодлого барьж байна вэ гэсэн дараагийн асуулт байна.

Дараа нь, манайх энэ спиртийнхээ хэрэгцээний хэдэн хувийг дотоодын үйлдвэрийн спиртээр хангаж чаддаг вэ? гадаадаас хэдэн хувийг нь авч байна вэ гэсэн дараагийн асуулт байна.

Эцэст нь, гадаадаас орж ирж байгаа сүү, сүүн бүтээгдэхүүн дээр татвар оногдуулах асуудал ярьж байгаа юм байна. Тэгэхээр пакетласан сүүний хэдэн хувь нь хуурай сүү найруулах замаар нийлүүлэгдэж байдаг юм бэ? хэдэн хувь нь яг одоо натурал байгалийн гаралтай сүү, сүүн бүтээгдэхүүн байдаг юм бэ? Би харин эсрэгээрээ гадаадаас орж ирж байгаа сүүн бүтээгдэхүүн дээр татвар нэмэгдүүлэх нь нэг хэсэгтээ зохимжгүй байж магадгүй гэж, нэмэгдүүлж байгааг нь буруу болов уу гэж бодож байх юм. Яагаад гэвэл өнөөдрийн монголын хүн амд ялангуяа өвлийн улиралд сүүн бүтээгдэхүүн туйлын хомсдолтой, өндөр үнэтэй байдаг шүү дээ. Яагаад гэвэл манай саалийн үнээ, бусад сааль эрхэлдэг малууд өвөлд, бог малууд бүгд зогсчихдог. Бод малаас гардаг сүүнийх нь хэмжээ туйлын хомсдолтой. 

Тийм учраас сүүн бүтээгдэхүүн дээр тавьж байгаа татварын хэмжээг би гайхаж байна. Өөрийнхөө хэрэгцээг хангаж чадаж байна уу? энэ ямар үндэслэлээр тавигдах болов гэсэн ийм хэдэн асуултад хариулт авахыг хүсэж байна. Баярлалаа.

Д.Дэмбэрэл: - Ч.Хүрэлбаатар дарга хариулна. Д.Тэрбишдагва гишүүний урилгаар УИХ-ын  26 дугаар тойргийн буюу Сонгинохайрхан дүүргийн иргэд, сонгогчид УИХ-ын чуулганы үйл ажиллагаатай танилцаж байна. Эдгээр иргэдэд  УИХ-ын гишүүдийн өмнөөс баяр хүргэж, ажлын амжилт хүсье. /Алга ташив/

Ч.Хүрэлбаатар: - Р.Буд гишүүний асуултад хариулъя. Монгол Улсад оногдуулж байгаа татварыг төгрөгөөр  оногдуулах нь зүйтэй гэсэн саналаар урьд өмнө УИХ-ын нэгдсэн чуулган дээр тайлбар хийгдэж, яригдаж байсан. Засгийн газрын өргөн барьсан энэ хувилбарыг аваад үзэхээр ам.доллараар оногдуулж байгаа, валютаар оногдуулж байгаа татваруудыг нэг долларыг 1500 гэсэн төгрөг байхаар оногдуулахаар ийм төсөл оруулж ирсэн байгаа. Харин Засгийн газрын оруулж ирсэн төсөл дотор үүнийгээ яаж цаашид индексжүүлж явах юм бэ гэдэг зүйл нь орхигдсон байсан учраас доллараар нь оногдуулъя. Гэхдээ тухайн өдрийнх нь төгрөгийн ханшаар бодож явъя гэсэн ийм хэлбэрээр санал гарсан. Тэгээд Байнгын хорооны гишүүд олон талаас нь ярьж байгаад үүнийг энэ доллараар байгаа тухайн өдрийнх нь төгрөгийн ханшаар шилжүүлж, төгрөгөөр төлж байх нь зүйтэй юм гэсэн байр суурин дээр санал нэгдсэн гэж хариулъя.

Хоёрдугаарт нь, архи, спиртэн дээр оногдуулж байгаа онцгой албан татварыг яагаад больсон бэ гэсэн тайлбар хүсэж байна. Энэ дээр мөн Байнгын хороон дээр олон талаас нь ярьсан. Яг өнөөдрийн онцгой албан татварын хувь хэмжээний хүрээнд, энэ чиглэлээр бизнес эрхэлж байгаа аж ахуйн нэгжүүдийн төлж байгаа албан татвар бол татвар нэмэгдүүлээгүй байхад буурсан байж байгаа. 20.0 орчим хувиар буурсан гэж Үндэсний татварын албаныхан өнгөрсөн оны мөн үетэй харьцуулж ийм тайлбарыг хийсэн, нэгдүгээр тайлбар.

Хоёрдугаарт нь,  архи, спиртэн дээр оногдуулж байгаа онцгой албан татвар бол доллараараа байгаа. 1150.0-тай байх үед байсан, 1384.0-тэй байх үед байсан татвар одоо 1 доллар 1600.0 болсон байхад яг энэ хэмжээгээрээ бол 40.0 орчим хувиар нэрлэсэн үнэ төгрөгийн үнээрээ өсчихсөн байж байгаа.  Ийм байгаа үед нь дахиж энэ дээр татвар оногдуулах шаардлагагүй юм гэж үзсэн байгаа.

Гурав дахь үндсэн тайлбар бол ингэснээрээ хямд үнэтэй байдаг, чанарын эрүүл ахуйн шаардлага хангадаггүй, архины борлуулалт нэмэгдэх, далд эдийн засаг нэлээн хүчтэй болох ийм магадлал байна гэж Их Хурлын гишүүд Байнгын хороон дээр зарим нь тайлбараа хэлж байсан. Ингээд архи, спирт, тамхины онцгой албан татварыг хуучин байсан хэлбэрээр нь, нэн ялангуяа дотоодод үйлдвэрлэсэн онцгой албан татваруудыг хэвээр нь үлдээе гэсэн ийм санал олонхийн санал болсон гэдгийг тайлбарлая.

Сүүтэй холбоотой асуудал байж байгаа. Тэгвэл энэ дээр Их Хурлын гишүүдэд хэлэхэд, төсвийн гуравдугаар хэлэлцүүлэг хийгдээгүй байгаа, Байнгын хороон дээр. Үүнтэй холбоотойгоор Улсын Их Хурлын тогтоолтой холбоотой асуудлыг  Байнгын хорооны хуралдаан дээр дахин авч үзэх ийм санал гаргасан явж байгаа гэдгийг хэлье. 

Д.Дэмбэрэл: - Баярлалаа гишүүдэд. Асуултаа асууж, хариулт авлаа.

Одоо Байнгын хорооны саналуудаар санал хураалт явуулъя. 

Зарчмын зөрүүтэй саналууд байна. 

Нэг. Монгол Улсын Тэмдэгтийн хураамжийн тухай хуульд өөрчлөлт оруулах тухай хуулийн төслийн талаарх зарчмын зөрүүтэй санал байна. 

Тэмдэгтийн хураамжийн тухай хуульд өөрчлөлт оруулахдаа тухайн өдрийн Монголбанкны ханшийг үндэслэн төгрөгт шилжүүлж, төлөх гэсэн одоогийн хүчин төгөлдөр үйлчилж байгаа хуулийн заалтыг хэвээр нь үлдээж, хуулийн төслийг дэмжих боломжгүй тул хууль санаачлагчид нь буцаах гэсэн санал байна. 

Төсвийн байнгын хороо дэмжсэн байна. Санал гаргасан, УИХ-ын гишүүн Д.Арвин, Д.Ганхуяг, Ц.Даваасүрэн, Б.Чойжилсүрэн.

Энэ саналаар санал хураалт явуулъя. Байнгын хорооны саналаар санал хураалт явуулж байна.

58 гишүүн санал хураалтад оролцож,  35 гишүүн зөвшөөрч,  60.3 хувийн саналаар санал дэмжигдлээ.

Хоёр. Онцгой албан татварын тухай хуульд өөрчлөлт оруулах тухай хуулийн төслийн талаар гарсан зарчмын зөрүүтэй саналын томъёолол байна.


1. Засгийн газраас 2008 оны 4 дүгээр сарын 4, 2008 оны 9 дүгээр сарын   30, 2009 оны 2 дугаар сарын  16-ны өдөр тус тус өргөн мэдүүлсэн Онцгой албан татварын тухай хуульд өөрчлөлт оруулах тухай хуулийн төслүүдийг нэгтгэн хэлэлцэх. 

Төсвийн байнгын хороо дэмжсэн. Санал гаргасан УИХ-ын гишүүн С.Ламбаа, Ч.Хүрэлбаатар.

Байнгын хорооны саналыг дэмжье гэсэн санал хураалт явуулъя.

58 гишүүн санал хураалтад оролцож,  41 гишүүн зөвшөөрч, 70.7 хувийн саналаар энэ санал дэмжигдлээ.

Онцгой албан татварын тухай хуулийн 6.1 дэх хэсгийн хүснэгтийн 1 дэх заалтыг: Согтууруулах ундааны үйлдвэрт худалдсан гэснийг согтууруулах ундааны болон эмийн үйлдвэр, хүн, мал эмнэлгийн хэрэгцээнд худалдсан гэж өөрчлөн, нэгтгэх гэсэн санал байна.

УИХ-ын гишүүн С.Ламбаагийн гаргасан саналыг Төсвийн байнгын хороо дэмжсэн байна. 

Байнгын хорооны саналаар санал хураалт явуулъя.

58 гишүүн санал хураалтад оролцож,  44 гишүүн зөвшөөрч, 75.9 хувийн саналаар энэ санал дэмжигдэж байна.

Цөөнх бол байхгүй байгаа. Д.Ганхуяг гишүүн.  (11:25-12:25 Д.Цэндсүрэн)
Д.Ганхуяг: - Засгийн газраас уг нь спирт, спиртийн агууламжтай пиво, вино гээд бүх төрлийн татварыг нэмэгдүүлэхээр оруулж ирсэн юм байна лээ. Тэгээд Байнгын хороон дээрээ дотоодынхоо үйлдвэрийнхийг хэвээр нь үлдээе, импортынхыг нэмье гэчихэж байгаа юм. Гэтэл Дэлхийн худалдааны байгууллагын гэрээ, мөн энэ гэрээний дагуу Дэлхийн  худалдааны байгууллагын бусад гишүүн орнуудтай байгуулсан худалдааны ерөнхий хэлэлцээр, энэ бүхнийг хараад байхаар энэ бас болохгүй зүйл болоод явчихаж байгаа юм л даа.

Ер нь бодит тохиолдолд импортоор орж ирж байгаа зүйлээсээ татвар авч чадаж байгаа. Дотоодынх бол бөөн будлиан байгаа шүү дээ. Хямдхан архи гараад байгаа нь спиртийн юу нь янз янзын шугамаараа спиртээ үйлдвэрлээд яачихдаг. Маш олон нийгмийн асуудлыг хөндсөн, нөгөө талаас олон улсын гэрээ хэлэлцээрт жаахан харшилсан ийм асуудал болоод байгаа юм. Тийм учраас энийг уг нь УИХ-ын зүгээс тэр олон улсын гэрээ хэлэлцээр, харилцагч орнуудтай байгуулсан худалдааны ерөнхий хэлэлцээр эд нарыг бас харж үзмээр байгаа байхгүй юу. Өмнө нь Гадаад хэргийн яаманд ч гэсэн тухайлбал, Солонгос улсаас энэ талаар юм ирж л байсан байх ёстой. Бидэнд бас ирж байсан юм УИХ-ын гишүүдэд. Адилхан л байх шаардлагатай гэсэн ийм зүйл байгаад байгаа юм. Тансаг хэрэглээн дээр гадаад, дотоодынх гээд заавал зөвхөн 40 градусын архи уух ёстой юмуу, энийг бас бодож үзмээр л байна. Түрүүнд Р.Буд гишүүн ч гэсэн хэлж байсан.

Д.Дэмбэрэл: - Олон улсын худалдааны байгууллагын гэрээ, хэлцэлд харшлаад гээд тийм юм байгаа юм уу? Төсвийн байнгын хороо, Ч.Хүрэлбаатар дарга хариулах уу? Энэ уг нь санал хураагдаад өнгөрчихсөн байгаа шүү. Дараа нь ингээд яриад л байна шүү, гишүүд. Уг нь санал хураалтаас өмнө Байнгын хороон дээрээ ярьсан байх ёстой шүү дээ.

Ч.Хүрэлбаатар: - Төсвийн байнгын хороон дээр УИХ-ын гишүүд нэлээд орж ирж бас санал бодлоо хэлж явж байсан. Яг энэ асуудлаар бол санал хураалтыг явуулж байхад янз бүрийн санал онол гараагүй байгаа. Гэхдээ бас импортлож байгаа орнууд, нэн ялангуяа Солонгосын зүгээс, энэ чиглэлээр Солонгосоос пиво импортлодог компаниудын зүгээс олон улсын байгууллагуудтай байгуулсан гэрээ хэлэлцээртэй холбоотой асуудлаар гомдол гаргахыг үгүйсгэхгүй байгаа. 

Д.Дэмбэрэл: - Санал хураалтаа үргэлжлүүлье. 

3. Дотоодод үйлдвэрлэсэн тамхи, архи, спирт, пивоны онцгой албан татварыг нэмэгдүүлэхгүй байх. Үүнтэй холбогдуулан 2008 оны 9-р сарын 30-ны, 2009 оны 2-р сарын 16-ны өдөр тус тус өргөн мэдүүлсэн хуулийн төслүүдээс пиво, янжуур, дүнсэн тамхи болон тэдгээртэй адилтгах тамхины эх орны үйлдвэрийн бараанд хамаарах хэсгийг тус хасах. Төсвийн байнгын хороо дэмжсэн, УИХ-ын гишүүн Б.Чойжилсүрэн, С.Бямбацогт, Л.Гүндалай, Ц.Даваасүрэн, Д.Дамба-Очир нарын санал байна. Санал хураалт явуулж байна. Цөөнх алга байна. 

Гишүүд ээ, та нар бас өөрийнхөө гаргасан журмаа сахиж ярьж баймаар байна. Цөөнх тэмдэглэгдээд ороод ирвэл ярьж болно шүү дээ. Санал хураалт явж байна. 

Санал хураалтад 57 гишүүн оролцож, 30 гишүүн зөвшөөрч, 52.6 хувийн саналаар энэ санал дэмжигдэж байна.

Дараачийн санал хураалтыг явуулъя. Онцгой албан татварын одоогийн хүчин төгөлдөр үйлчилж байгаа хуульд байгаагаар буюу ам.доллараар тогтоох, үүнтэй холбогдуулан 2009 оны 2-р сарын 16-ны өдөр өргөн мэдүүлсэн хуулийн төслөөс 1-р зүйлийн 2, 3, 4 дэх хэсэг, мөн зүйлийн 1 дэх хэсгийн хүснэгтийн 1-4, 8, 9 дэх заалтуудыг тус тус хасах. Төсвийн байнгын хороо дэмжсэн, санал гаргасан УИХ-ын гишүүн Б.Чойжилсүрэн. Байнгын хорооны саналаар санал хураалт явуулъя. 

Санал хураалтад 58  гишүүн оролцож, 38 гишүүн зөвшөөрч, 65.5 хувийн саналаар энэ санал дэмжигдэж байна.

5. 2008 оны 9-р сарын 30, 2009 оны 2-р сарын 16-ны өдөр өргөн мэдүүлсэн хуулийн төслүүдийн холбогдох заалтуудыг нэгтгэн янжуур, түүнтэй адилтгах бусад тамхины импортын татварыг 1.2 ам.доллараар, дүнсэн болон түүнтэй адилтгах тамхины импортын татварыг 0.9 ам.доллараар тогтоохоор өөрчилж, нэгтгэсэн төсөлд тусгах, Төсвийн байнгын хороо дэмжсэн, УИХ-ын гишүүн С.Бямбацогтын гаргасан санал байна. Саналыг дэмжье гэсэн санал хураалт явуулъя.

Санал хураалтад 58  гишүүн оролцож, 38 гишүүн зөвшөөрч, 65.5 хувийн саналаар энэ санал дэмжигдэж байна.

6. 2009 оны 2-р сарын 16-ны өдөр өргөн мэдүүлсэн Онцгой албан татварын тухай хуульд өөрчлөлт оруулах тухай хуулийн төслийн импортоор авсан пивоны онцгой албан татвар 277 гэснийг 0.35 гэж өөрчлөн нэгдсэн төсөвт тусгах гэсэн санал байна. Санал хураалт явуулж байна, Байнгын хорооны саналыг дэмжье.

Санал хураалтад 58  гишүүн оролцож, 40 гишүүн зөвшөөрч, 69.0 хувийн саналаар энэ санал дэмжигдэж байна.

Гаалийн тариф, гаалийн татварын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томъёолол.

1. Тодорхой нэр төрлийн барааны гаалийн тарифыг нэмэгдүүлэх эсвэл бууруулах эрхийг Засгийн газарт олгохгүй байх. Энэхүү эрхийг УИХ-д хэвээр үлдээж, хуулийн төслийг хууль санаачлагчид нь буцаах, Төсвийн байнгын хороо дэмжсэн, УИХ-ын гишүүн Б.Чойжилсүрэнгийн гаргасан санал байна, санал хураалт явагдаж байна, Байнгын хорооны саналыг дэмжье.

Санал хураалтад 58  гишүүн оролцож, 33 гишүүн зөвшөөрч, 56.9 хувийн саналаар энэ санал дэмжигдэж байна.

Импортын барааны гаалийн албан татварын хувь хэмжээ батлах УИХ-ын тогтоолын төслийн зарчмын зөрүүтэй саналын томъёолол.

Төслийн 2 дахь заалтын хүснэгтийн /та нарт арай жаахан өөр хувь тараагдсан, надад арай өөр. Энэ дараа хураагдана/ 2 дахь заалтын хүснэгтийн төмсний албан татварын хувь хэмжээ 15 гэснийг 20 гэж өөрчлөх, Төсвийн байнгын хороо дэмжсэн, санал гаргасан УИХ-ын гишүүн … за Ч.Хүрэлбаатар.

Ч.Хүрэлбаатар: - Д.Дэмбэрэл дарга аа, уг нь би энэ хурал зохион байгуулагчдаас хүсэлт тавьсан юм. УИХ-ын тогтоолтой холбоотой хэсгүүд дээр санал хураалтыг түр хойшлуулж өгөөчээ. Төсвийн 3-р хэлэлцүүлэг хийх үед Байнгын хороон дээр ярилцах зүйл энэ дээр байгаад байгаа юм. Тухайлбал, төмсний албан татварын хувь хэмжээг 15.0 гэж байгаа юм. Үүнийг Байнгын хороон дээр санал хураахдаа 30.0 хувиар хураачихсан байгаа юм. Гэтэл 1999 онд гарсан УИХ-ын тогтоолоор хамгийн дээд хязгаарыг нь 20.0 гээд заачихсан байгаа юм л даа, гэх мэтийн 2, 3 зүйлийг Байнгын хорооны хуралдаан дээр ярьж байгаад дараа нь тэр төсвийн 3-р хэлэлцүүлгийн үед нь хамтад нь оруулж ирье. Тэгэхээр энэ асуудлыг та орхиод үлдсэн саналууд дээр нь санал хураалт явуулаад өгөхгүй юу гэж хүсэж байна.

Д.Дэмбэрэл: - Тэгье. Байнгын хороон дээрээ дахиж ярих юмтай байгаа бол тэртээ тэргүй Байнгын хорооны хурал хийгдэхээр байгаа. Тэгэхээр яриад ороод ирж болж байна. Зөвхөн тогтоол тиймээ. Тогтоолыг нь үлдээгээд Байнгын хороо дахиж ярих юм байгаа бол яриад ирэг. Харин Төрийн албаны тухай хуульд нэмэлт, өөрчлөлт оруулах тухай төслийн талаархи зарчмын зөрүүтэй саналын томъёолол байна.

Төрийн албаны тухай хуулийн 30-р зүйлийн 30-ын 2 дахь хэсэгт төрийн жинхэнэ албан хаагчид гэсний дараа төрийн албанд ажилласан хугацааг харгалзан гэж нэмэх саналыг Төрийн байгуулалтын байнгын хороо дэмжсэн байна. УИХ-ын гишүүн Су.Батболд, Д.Дондог нарын гаргасан санал байна. Энэ саналаар санал хураалт явуулъя гишүүд ээ.

Санал хураалтад 59  гишүүн оролцож, 39 гишүүн зөвшөөрч, 66.1 хувийн саналаар энэ санал дэмжигдэж байна.

Тогтоолын төслийг сая Байнгын хорооны саналаар түр дахиад асуудлаа ярья гээд. 

Ингээд хуулиудыг батлах саналууд байна. Байнгын хороо эдгээр хуулиудыг анхны хэлэлцүүлгээр баталъя гээд түрүүнд дүгнэлтдээ уншсан. Байнгын хорооны горимын саналаар санал хураачихъя. Хуулиудыг анхны хэлэлцүүлгээр баталъя гэж Байнгын хорооны оруулсан саналаар санал хураалт явагдаж байна. 

Санал хураалтад 58  гишүүн оролцож, 45 гишүүн зөвшөөрч, 77.6 хувийн саналаар анхны хэлэлцүүлгээр батлах нь зүйтэй гэж гишүүд үзэж байна.

Татварын ерөнхий хуульд нэмэлт, өөрчлөлт оруулах тухай хуулийг батлах санал хураалтыг явуулж байна. Түрүүнд бид ярилцсан.

Санал хураалтад 58  гишүүн оролцож, 41 гишүүн зөвшөөрч, 70.7 хувийн саналаар Татварын хуулийн өөрчлөлт батлагдаж байна.

Онцгой албан татварын хуульд өөрчлөлт оруулах тухай хуулийн төслийг баталъя гэсэн санал хураалтыг явуулъя.

Санал хураалтад 58  гишүүн оролцож, 38 гишүүн зөвшөөрч, 65.5 хувийн саналаар гишүүд хуулийг баталж байна.

Төрийн албаны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 58  гишүүн оролцож, 44 гишүүн зөвшөөрч, 75.9 хувийн саналаар хуулийн төсөл батлагдаж байна.

Тогтоолыг сайн хэлэлцээд ороод ирье.

Ингээд дараачийн асуудалд төсөв хэлэлцсэн асуудалд ороход Байнгын хороо төсвийн 3 дахь хэлэлцүүлгийн  хуралдаанаа хийж чадаагүй байгаа. Тийм учраас энийг Байнгын хороо хуралдаж байгаад өнөөдрийнхөө хэлэлцэх хэргийн асуудалд орсон төсвийн 3 дахь хэлэлцүүлгийг хийе. 

Уучлаарай гишүүд ээ. Сая нэг санал хураагдаад хоёр тогтоолыг буцаая гээд санал хураагдлаа шүү дээ, тэрнийг шийдчихье.

Хуулийн төслийг буцаах тухай Монгол Улсын Их Хурлын тогтоол. Монгол Улсын Их Хурлын чуулганы хуралдааны дэгийн тухай хуулийн 22-р зүйлийн 23-ын 5 дахь хэсгийг үндэслэн Монгол Улсын Их Хурлаас ТОГТООХ нь:

1.Засгийн газраас 2009 оны 2-р сарын 16-ны өдөр өргөн мэдүүлсэн Гаалийн тариф, гаалийн татварын тухай хуульд нэмэлт, өөрчлөлт оруулах тухай, Монгол Улсын тэмдэгтийн хураамжийн тухай хуульд өөрчлөлт оруулах тухай хуулийн төслүүдийг нэгдсэн  хуралдаанд оролцсон гишүүдийн олонхийн саналаар хэлэлцэж хэлэлцэх шаардлагагүй гэж үзсэн тул хууль санаачлагчид нь буцаасугай гэсэн түрүүчийн санал хураалтын үр дүнгийн тогтоол байна. Гишүүд анхааралтай хандъя. Санал хураалт явуулж байна. Буцаая гэсэн санал хураалт явж байна.

Санал хураалтад 57 гишүүн оролцож, 37 гишүүн зөвшөөрч, 64.9 хувийн саналаар тогтоол батлагдаж байна.

Гишүүд үдээс хойш Төсвийн байнгын хороо 14.30 цагаас А танхимд хуралдана, тэгж байж дараагийн асуудлыг хэлэлцье. Эдийн засгийн байнгын хороо, Төсвийн байнгын хороо төсвийнхөө 3 дахь хэлэлцүүлгийг хийгээд Эдийн засгийн байнгын хороо хуралдана. 

Чуулганы нэгдсэн хуралдаан 12 цаг 40 минутад завсарлаж, 17 цаг 50 минутаас үргэлжлэв.

Д.Дэмбэрэл: - Төсвийн 3 дахь хэлэлцүүлгийг хийж, маргааш төсвийн 4 дэх хэлэлцүүлэгт бэлтгэх ажиллагаанд шилжүүлэх хэрэгтэй байна. 

Гишүүд танхимдаа ирье. 27-р тогтоолын дүгнэлтээс эхлээд хэлэлцье. Байнгын хорооны дүгнэлт тарав уу, үгүй юу? 

Үдээс хойшхи хуралдаанаа эхэлье. Хэлэлцэх асуудал бол төсвийн тодотголын 3 дахь хэлэлцүүлэг, өглөө бид энийгээ баталсан байгаа. 

Дээр нь энэ төсвийн тодотголтой холбогдуулаад УИХ-ын 1999 оны 27-р тогтоолд өөрчлөлт оруулах тухай тогтоолын төслийн анхны хэлэлцүүлэг байгаа. Хоёр асуудал. Одоо хүлээгдэж байгаа нь Байнгын хороодын Төсвийн байнгын хороо саяхан хуралдаж дууссан байх, дүгнэлт нь хараахан гараагүй байна. Дүгнэлт одоо тарах байх, тэгээд хэлэлцье. 

Эцсийн найруулга байна. Тамгын газар эцсийн найруулгатай холбоотой асуудлууд байвал одоо шийдүүлээд авъя. Чуулганыг маргааш бид нар завсарлуулахаар ээлжит бус чуулган ажиллаж байгаа. Өнөөдөр төсвийн тодотголын 3 дахь хэлэлцүүлгээ хийгээд маргааш 4 дэх хэлэлцүүлгийг хийснээр чуулганы ажиллагаа завсарлах боломжтой болж байна. 

Монгол Улсын Их Хурлын тогтоолын төсөл буцаах тухай эцсийн найруулга байгаа. Энэ төслүүдийг та нар санаж байгаа байх, Засгийн газраас 2009 оны 2-р сарын 16-ны өдөр өргөн мэдүүлсэн Авлигатай тэмцэх газрын албан хаагчдын албан тушаалын цалингийн хэмжээг бууруулан мөрдөх тухай шүүгчийн болон прокурорын албан тушаалын цалингийн хэмжээг бууруулах мөрдөх тухай, Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг бууруулан мөрдөх тухай, Зарим албан тушаалтны цалингийн хэмжээг бууруулан мөрдөх тухай, УИХ-ын тогтоолын төслүүдийг хууль санаачлагчид нь буцаасан тогтоол байгаа.

Энэ дээр эцсийн найруулгын саналтай гишүүн байна уу? Алга байна. Эцсийн найруулгыг сонслоо.

Гурав. Тогтоолд өөрчлөлт оруулах тухай 

УИХ-ын тогтоолын төсөл 

(анхны хэлэлцүүлэг)

Д.Дэмбэрэл: - Эрхэм гишүүд ээ, УИХ-ын 1999 оны 27-р тогтоолд өөрчлөлт оруулах тухай тогтоолын төслийн анхны хэлэлцүүлэг, Байнгын хорооны санал, дүгнэлтийг УИХ-ын гишүүн Д.Дамба-Очир танилцуулна.

Д.Дамба-Очир: - УИХ-ын дарга, эрхэм гишүүд ээ,

Монгол Улсын 2009 оны Төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд нэмэлт, өөрчлөлт оруулах тухай хуулиудын төслийн хамт өргөн мэдүүлсэн тогтоолд өөрчлөлт оруулах тухай УИХ-ын тогтоолын төслийн хэлэлцэх эсэх тухай асуудлыг 2009 оны 3-р сарын 6-ны өдрийн УИХ-ын нэгдсэн хуралдаанаар хийж Төсвийн байнгын хороонд шилжүүлсэн билээ.

Төсвийн байнгын хорооны 2009 оны 3-р сарын 12-ны өдрийн хуралдаанаар дээрх тогтоолын төслийн анхны хэлэлцүүлгийг хийж, дараахь санал, дүнэлтийг гаргаж байна. 

Тогтоолд өөрчлөлт оруулах тухай УИХ-ын тогтоолын төслийн хувьд импортоор оруулж ирсэн төмсний гаалийн татварын хувь хэмжээг УИХ-ын 1999 оны 27-р тогтоолын хавсралтын хамгийн дээд хувь буюу 30.0 хувиар нэмэгдүүлэх талаар УИХ-ын гишүүн Д.Ганхуяг, Д.Дамба-Очир, Д.Арвин, Л.Гүндалай, Б.Баделхан, Ц.Даваасүрэн нарын гаргасан саналаа татаж авсан болно.

Төслийн хэлэлцүүлгийг анхны хэлэлцүүлгээр нь батлах горимын санал дэмжигдсэн билээ.

Тогтоолын төслийн талаар Төсвийн байнгын хорооноос гаргасан зарчмын зөрүүтэй саналын томъёоллыг та бүхэнд тараасан болно.

УИХ-ын эрхэм гишүүд ээ,

Тогтоолд өөрчлөлт оруулах тухай УИХ-ын тогтоолын төслийн анхны хэлэлцүүлэг хийсэн талаархи Төсвийн байнгын хорооноос гаргасан санал, дүгнэлтийг хэлэлцэн, анхны хэлэлцүүлгээр нь баталж өгөхийг хүсье. 

Анхаарал тавьсанд баярлалаа.

Д.Дэмбэрэл: - Д.Дамба-Очир гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүд байна уу? Алга байна. 

Байнгын хорооны гаргасан зарчмын зөрүүтэй саналаар санал хураалт явуулъя. Гишүүд санал хураалтад бэлтгээрэй. Байнгын хорооноос дэмжигдсэн санал байна. Шингэн сүүний импортын албан татварын хувь хэмжээг нэмэгдүүлэхгүй байх. Үүнтэй холбогдуулаад төслөөс шингэн сүү 15.0 хувь гэснийг хасах саналыг УИХ-ын гишүүн Д.Арвин, Д.Дамба-Очир нар гаргасан байна. Байнгын хороогоор дэмжигдсэн байна. Байнгын хорооны саналаар санал хураалт явуулъя. Байнгын хорооны саналыг дэмжье гэсэн санал хураалт явж байна.

Санал хураалтад 51 гишүүн оролцож, 41 гишүүн зөвшөөрч, 80.4 хувийн саналаар энэ санал дэмжигдэж байна.

Төсвийн байнгын хорооны дэмжээгүй санал байна. Төслийн 1 дэх заалтын хүснэгтэд заасан шингэн сүүний албан татварын хувь хэмжээг 15.0 хувиар тогтоосон заалтыг 1.5 жилийн дараагаас эхлэн дагаж мөрдөнө гэж. Д.Ганхуяг гишүүний гаргасан санал байна. Төсвийн байнгын хороо дэмжээгүй байна. Санал хураалт явуулъя. Дэмжих боломжгүй гээд.

Санал хураалтад 52  гишүүн оролцож, 38 гишүүн зөвшөөрч, 73.1 хувийн саналаар байнгын хорооны саналыг авч байна.

Ингээд Байнгын хороо анхны хэлэлцүүлгээр нь баталъя гэсэн горимын санал оруулсан байна. Ийм учраас тогтоолын төслийг анхны  хэлэлцүүлгээр нь баталъя гэсэн санал хураалт явуулъя. Байнгын хорооны горимын саналаар санал хураалт явж байна.

Санал хураалтад 54  гишүүн оролцож, 49 гишүүн зөвшөөрч, 90.7 хувийн саналаар байнгын хорооны горимын санал дэмжигдэж байна.

Горимын санал дэмжигдсэн учраас УИХ-ын 1999 оны 27-р тогтоолд өөрчлөлт оруулах тухай УИХ-ын тогтоолыг батлах санал хураалт явуулъя. Тогтоолоо баталъя гэсэн санал хураалт явуулж байна.

Санал хураалтад 50 гишүүн оролцож, 42 гишүүн зөвшөөрч, 84.0 хувийн саналаар тогтоол батлагдаж байна.

Энэ тогтоолыг дагаж мөрдөх нь гарсан өдрөөсөө. Өнөөдөр. Төсөв батлагдсан өдрөөс дагаж мөрдөнө гэж. За тэгвэл маргаашаас дагаж мөрдөж байгаа юм байна, ойлголоо. За энэ хууль бол төсөв батлагдсанаараа дагаж мөрддөг замаар явагдсан юм байна гэж ингэж ойлголоо.

Уг асуудлыг 18 цаг 25 цаг минутад хэлэлцэж дуусав. 

Дөрөв. Монгол Улсын 2009 оны төсвийн тухай хуульд нэмэлт, 

өөрчлөлт оруулах тухай, Монгол Улсыг хөгжүүлэх сангийн 

2009 оны төсвийн тухай хуульд нэмэлт, өөрчлөлт оруулах тухай,

Нийгмийн даатгалын сангийн 2009 оны төсвийн тухай 

хуульд өөрчлөлт оруулах тухай хуулийн төслүүд
(гурав дахь хэлэлцүүлэг)

Д.Дэмбэрэл: - Дараачийнхаа асуудалд оръё. Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын 2009 оны төсвийн тухай хуульд өөрчлөлт оруулах тухай хуулийн төслүүд, 3 дахь хэлэлцүүлэг  хийе. 

Хэлэлцүүлэгтэй холбогдуулаад Төсвийн байнгын хорооны санал дүгнэлтийг сонсъё. Төсвийн байнгын хорооны санал дүгнэлтийг Ч.Хүрэлбаатар дарга танилцуулна. Ч.Хүрэлбаатар даргыг индэрт урьж байна.

Ч.Хүрэлбаатар: - УИХ-ын дарга, эрхэм гишүүд ээ,

Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын 2009 оны төсвийн тухай хуульд өөрчлөлт оруулах тухай хуулиудын төслийн 2 дахь хэлэлцүүлгийг 2009 оны 3-р сарын 6-ны өдөр УИХ-ын чуулганы нэгдсэн хуралдаанаараа хийж Төсвийн байнгын хороонд шилжүүлсэн.

Дээр дурьдсан хуулиудын төслийг 3 дахь хэлэлцүүлэгт бэлтгэх тухай асуудлыг Төсвийн байнгын хорооны 2009 оны 3-р сарын 11, 12-ны өдрийн хуралдаанаар хэлэлцээд дараахь танилцуулгыг гаргаж байна. 

Хоёр дахь хэлэлцүүлгээр олонхийн дэмжлэг авсан саналуудыг төсөлд тусгалаа. 

УИХ-ын нэгдсэн чуулганаар төсвийн 2-р хэлэлцүүлгийг хийсний дараа валютын ханшны зөрүү, архи, спиртэд ноогдуулах онцгой албан татварын хувь хэмжээг нэмэгдүүлснээр нэгдсэн төсвийн нийт орлого өргөн барьснаас 52.6 тэрбум төгрөгөөр нэмэгдэхээр тооцогдсон.

Төрийн албан хаагчдын цалинг бууруулахгүй байхаар шийдвэрлэсэнтэй холбогдуулан нэгдсэн төсвийн нийгмийн даатгалын шимтгэлийн орлого 7.1 тэрбум төгрөгөөр нэмэгдэж байна. 

Төсвийн бараа үйлчилгээний зардал бууруулах санал дэмжигдсэнтэй холбогдуулан бараа үйлчилгээний зардал нийт дүнгээрээ 54.8 тэрбум төгрөгөөр буурлаа.

Валютын ханшны өөрчлөлтийн дагуу төсвийн нийт зарлага 12.2 тэрбум төгрөгөөр нэмэгдсэн. 

Баруун бүсийн эрчим хүчний алдагдлын татаас 2.0 тэрбум төгрөгөөр нэмэгдсэн.

Ажил олгогчдод олгох нэг удаагийн урамшуулал дэмжлэгт 0.6 тэрбум төгрөгийг тус тус нэмэгдүүлж тооцлоо. 

Зарим байгууллагуудын орон тоог бууруулах саналууд 2-р хэлэлцүүлгээр дэмжигдсэн тул эдгээр байгууллагуудын орон тоо, цалингийн хэмжээг бууруулах тооцоог төсвийн ерөнхийлөн захирагчдын төсвийн багц тооцоонд оруулж тооцсон болно.

Төрийн албан  хаагчдын цалин хөлсийг бууруулахгүйгээр шийдэж байгаатай холбогдуулан төрийн албан хаагчдын цалин хөлс нэмэгдэл, урамшууллын зардлыг 85.2 тэрбум төгрөгөөр нэмлээ.

Жижиг, дунд үйлдвэрлэлийг дэмжих чиглэлээр төсөлд тусгагдсан 38.2 тэрбум төгрөгийг багцлан, жижиг дунд үйлдвэрлэлийг хөгжүүлэх санд төвлөрүүлэхээр тооцлоо.

2008 онд авто зам, барилгын материал, битум, цемент, арматур, шатахууны үнийн огцом өсөлтөөс шалтгаалан 35 компанид учирсан алдагдлыг нөхөн олгох санал дэмжигдсэнтэй холбогдуулан хөрөнгө оруулалтын зардал 11.5 тэрбум төгрөгөөр, үүлэнд зориудаар нөлөөлж бороо оруулах зардлыг 1.7 тэрбум төгрөгөөр нэмэгдүүлэх тооцоог хийсэн. 

Улсын төсвийн хөрөнгө оруулалтын 2009 оны төсвийн төлөвлөгөөнөөс хойшлуулах барилга, байгууламж, төсөл, арга хэмжээний жагсаалтыг төсвийн хуульд хавсралтаар оруулахаар бэлтгэсэн.

Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслийн 2 дахь хэлэлцүүлэг дээр УИХ-ын гишүүдээс гаргасан саналын дагуу Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний талаар УИХ-ын тогтоолын төслийг боловсруулж, Төсвийн байнгын хороогоор хэлэлцүүлэн УИХ-аар батлуулахаар бэлтгэж, та бүхэнд тараасан.

УИХ-ын эрхэм гишүүд ээ,

Монгол Улсын 2009 оны төсвийн тухай хуульд нэмэлт, өөрчлөлт оруулах тухай хуулийн төслийн 3 дахь хэлэлцүүлгийг Төсвийн байнгын хорооны хуралдаанаар хийх явцад Монгол Улсын Ерөнхий сайд С.Баяраас 2009 оны 3-р сарын 11-ний өдөр УИХ-ын даргын нэр дээр албан тоот ирүүлж, олон улсын санхүүгийн зах зээл дээр арилжаалагдах Засгийн газрын бондын хэмжээг Олон улсын валютын сантай тохирсон хөтөлбөрт нийцүүлэх зорилгоор уг фондын хүүгийн 2009 оны зардлыг 20.0 тэрбум төгрөгөөр бууруулах санал ирүүлж, төсвийн төслөөс 20.0 тэрбум төгрөгөөр бууруулах санал ирүүлж, төсвийн төслөөс 20 тэрбум төгрөгийг бууруулах саналаа татаж авсан.

Мөн УИХ-ын гишүүн Р.Буд, Д.Ганхуяг, Б.Чойжилсүрэн нар Монгол Улсын Засгийн газар, Олон улсын валютын сантай хөтөлбөр тохирч байгаа улс эх орны нийтлэг эрх ашгийг бодолцон төсвийн 2 дахь хэлэлцүүлгээр дэмжигдсэн 2008 оны авто зам, барилгын гол нэр төрлийн материалын үнийн өсөлтөөс шалтгаалан 35 компанид учирсан алдагдалд нөхөн олгохоор тооцсон 11.5 тэрбум төгрөгийн зарлага нэмэгдүүлэх зардлаа татаж авсан болно.

УИХ-ын чуулганы 2009 оны 3-р сарын 12-ны өдрийн хуралдаанаар хэлэлцэн баталсан Онцгой албан татварын тухай хуульд нэмэлт оруулах тухай хууль батлагдсантай холбогдуулан архи, спирт, тамхины онцгой албан татварыг 20.0 хувиар нэмэгдүүлэх санал дэмжигдээгүй тул төсвийн орлогоос 17.3 тэрбум төгрөг буурах тооцоо гарахаар байна.

УИХ-ын эрхэм гишүүд ээ,

Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын 2009 оны төсвийн тухай хуульд өөрчлөлт оруулах тухай хуулиудын төслийн 2 дахь хэлэлцүүлгийн дүнг тусгасан, хуулийн төсөлд хавсаргах тооцоог та бүхэнд тараасан.

Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын 2009 оны төсвийн тухай хуульд өөрчлөлт оруулах тухай хуулиудын төслийн 3 дахь хэлэлцүүлгийг хийж өгөхийг хүсье. 

Анхаарал тавьсанд баярлалаа.

Д.Дэмбэрэл: - Ч.Хүрэлбаатар даргад баярлалаа. Байнгын хорооны санал, дүгнэлтээс асуух асуулттай гишүүд. Г.Занданшатар гишүүнээр тасаллаа. Р.Буд гишүүн асуултаа тавья.

Р.Буд: - Баярлалаа. Би гол нь энэ асуудлыг хэлэлцүүлэх явцад бас олон үе шаттай хэлэлцэгдлээ. Төсвийн тодотгол дээр ялангуяа энэ компаниудад үүсээд байгаа нөхцөл байдлыг манай УИХ-ын гишүүд их анхааралтай хандаж үүнд нааштайгаар шийдвэрлэж өгсөн гишүүддээ зориуд талархал илэрхийлж байна. Ер нь энэ онд, өнгөрсөн онд бий болсон, улсын эдийн засагт бий болсон энэ үнийн өсөлттэй холбоотойгоор авто замын салбарын компаниудын энэ асуудлыг мэргэжлийнх нь яаж, Санхүү, эдийн засгийн яам ойрын үед авч шийдэхгүй бол өнгөрсөн 2008 онд УИХ-ын сонгууль гээд ажил яваагүй. Энэ жил мөн 2009 онд ажил явахгүй юм байна лээ.

Та нөхдөд хэлэхэд 2009 онд бас Монгол Улсад авто замын салбар үүсэж хөгжсөний 80 жилийн ойтой. Тийм учраас энэ 80 жилийн ойг том бүтээн байгуулалтын ажил явах ёстой юм. Ингээд миний энэ дэвшүүлсэн саналыг төсвийн 2-р хэлэлцүүлгээр дэмжсэн. Дэмжигдсэн учраас өнөөдөр шууд батлагдах ёстой байсан. Харамсалтай нь энэ асуудалтай холбогдуулж Монгол Улсын Засгийн газраас Олон улсын валютын сантай хэлцэл хийж байгаа 224 сая долларын зээл, тусламжийн асуудал үүнтэй барьцаалагдсан учраас би төрийн эрх ашгийг бодож Монгол түмний эрх ашгийг бодож, салбарын эрх ашгийг энэнээс дээгүүр тавих боломжгүй байсан учраас энэ саналаа татаж авсан.

Гэхдээ энэ татаж авсан асуудал нь энэ асуудалд биелэлтэд нь хяналт тавихгүй ингээд орхино гэсэн үг бишээ. Нэгэнт энэ асуудлыг би босгож тооцоо, судалгааг нь хийж, Монголын УИХ-д, төрийн түшээдэд сонордуулсны хувьд цаашдаа биелэлтэд нь хяналт тавьж ажиллана гэдгээ хэлье. Тийм учраас энэ асуудалд Сангийн яам, Зам, тээвэр, хот байгуулалтын яам туйлын хүндэтгэлтэй хандаж энэ компаниудын тавьсан асуудлыг цаг тухайд нь шийдвэрлэж өгөхийг хүсье.

Эцэст нь энэ асуудлыг дэмжиж санал өгсөн УИХ-ын гишүүддээ талархал илэрхийлье. Баярлалаа.

Д.Дэмбэрэл: - Р.Буд гишүүнд баярлалаа. Мөн Д.Ганхуяг, Б.Чойжилсүрэн гишүүдэд баярлалаа, энэ саналаа Байнгын хорооны дээр татаж авсан байна. Тодорхой учир шалтгааны улмаас татжээ. Цаашдаа зам, барилга, энэ үнийн өсөлтийн асуудлын талаар Засгийн газар асуудал сайн судалж, боловсруулж, асуудал тавихыг бас тогтоолд заасан байгаа. Ингээд гишүүдийн саналыг асуултыг сонсчихлоо.

Санал хураалт байхгүй байгаа. Байнгын хорооны санал, дүгнэлтийн дотор Р.Буд, Д.Ганхуяг, Б.Чойжилсүрэн нарын гишүүдийн саналаа татсан 11.5 тэрбум төгрөг, Засгийн газар бондын хүүг 20.0 тэрбум төгрөгөөр хорогдуулъя гэсэн хоёр томоохон асуудал орж ирсэн байна. Тэгэхээр энэ хоёрыг төсвийн 4 дэх хэлэлцүүлгийн үед төсөвт суулгаж оруулж ирье. Төсвийн байнгын хороо тооцоо хийхдээ энийг  харгалзаж, мөн өнөөдөр бид нар төсөвтэй холбогдсон хуулиудыг баталсан. Тэр хуулиудад жаахан жаахан өөрчлөлтүүд гарсан. Тэр хуулиуд батлагдсаны дагуу орлогын өөрчлөлтийг мөн адилхан төсвийн 4 дэх хэлэлцүүлэгт тооцож, төсвийн тодотголд оруулж ирнэ. 

Энэ тогтоолыг дагаад батлагдаж байна уу? энэ тогтоолоо яах гэж байгаа билээ? Тусад нь уу. Асуудал бол хэлэлцэгдээд явж байгаа. Төсвийн байнгын хорооны дүгнэлтэд сая орсон. Тогтоол дээр ер нь саналтай гишүүн байна уу? алга уу? Тогтоолыг маргааш бас сайн боловсруулж, харж, төсөв батлагдах үед тогтоолоо сайн боловсронгуй болгож оруулж ирье. 

Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын 2009 оны төсвийн тухай хуульд өөрчлөлт оруулах тухай хуулийн 3 дахь хэлэлцүүлэг дууслаа. 

Дөрөв дэх хэлэлцүүлэгт бэлтгүүлэхээр Төсвийн байнгын хороонд шилжүүллээ. Маргааш Төсвийн байнгын хороо 4 дэх хэлэлцүүлэгт бэлтгэж дүгнэлтээ оруулж ирнэ гэдэгт итгэж байна.

Маргааш УИХ-ын чуулганы хуралдааныг 11 цагаас хийнэ. Өглөө 9.30 цагаас Эдийн засгийн байнгын хороо өнөөдөр хэлэлцэж байсан асуудлаа үргэлжлүүлэн хэлэлцэж дуусгана. Чуулганыг маргааш завсарлуулах боломжтойгоор ажиллацгаая. 

Өнөөдөр чуулганы ажиллагаа дууссан тул өнөөдрийн хуралдааныг  хаасныг мэдэгдье. (12:25-18:35 Ц.Нарантуяа)

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Б.ЭНХМАА










Д.ЦЭНДСҮРЭН









Ц.НАРАНТУЯА

PAGE  

